
Тошкент Ислом маданияти пойтахти

«Албатта, биз она замшшмиз бағридага ҳар бир моддий ва маънавий 
мерос намунасини кўз қорачиғидек асраб-авайлаш, қайта тиклаш ва таъ- 
мирлаш бўйича қилаётган бу ишларимизни кимгадир намойиш этиш, кўз-қўз 
қилиш учун эмас, аксинча, келажагамизни ўйлаб, онгимиз ва қалбимиз даъ- 
вати билан амалга оширмоқдамиз. Токи эртага бизнинг ўрнимизга келади- 
ган, биз бошлаган олижаноб ишларни муносиб давом эттиришга қодир бўлган 
ёшларимиз ана шу бебаҳо маънавий бойликдан баҳраманд бўлсин, шу асос- 
да ўзининг кимлиги, қандай буюк зотларниш авлоди эканини англаб етсин».

Президент Ислом Каримовнинг “Туркистон-пресс ” 
ахборот агентлиги мухбирига берган интервюсидан

Усмонхон АЛИМОВ,
Ўзбекистон мусулмонлари идораси раиси, муфтий

ҲАЗРАТИ ИМОМ 
МАЖМУАСИ

Аллоҳ таолонинг файзи-баракоти ёғилган, 
дунёга улуғ олиму фозилларни ётиштириб 
берган маърифат масканлари дину имон ила 
обод бўлади, атрофга ҳам нур таратади. Тош- 
кентимиз шундай шаҳарлардандир.

Ҳазрати Имом даҳаси бундан минг йил- 
лар олдин ҳам фавқулодда истеъдодли фар- 
занди — улуғ олим, фақиҳ, муфассир, му- 
ҳаддис, тилшунос ва шоир Абу Бакр Му- 
ҳаммад ибн Исд1Ьил Қаффол Шоший (291- 
366 Ҳ./902-974 м.) боис бутун Ислом олами- 
да машҳур эди.

Аллоҳнинг марҳамати би- 
лан мустақилликка эришган 
юртимизда бошқа улуғлари- 
миз, табаррук гўшаларимиз 
қаторида Абу Бакр Қаффол 
Ш ош ий ҳазратларига, ул 
зот туғилган, яшаган ва жа- 
садлари қуйилган тупроққа 
ю ксак  ҳурм ат-эҳтиром  
кўрсатила бошланди.

Шайх Хованд Тоҳур да- 
ҳаси, Кўкалдош ва Абулқо- 
сим м адрасалари, Занги 
ота, Қўйлиқ ота, Шайх Зай- 
нидцин зиёратгоҳлари пой- 
тахтимиз маънавий ҳаёти- 
нинг тиргаклари ҳисоблан- 
ган. Булар орасида қадимий

Ҳазрати Имом (Ҳастимом) маҳалласи ва бу 
ерда жойлашган Қаффол Шоший мақбара- 
си, Бароқхон ва Мўйи Муборак мадрасала- 
ри, Тилла Шайх ва Намозгоҳ масжидлари- 
нинг алоҳида ўрни ва аҳамияти бор.

Бутун мусулмон олами, жаҳон афкор 
оммаси маънавий қадриятларимиз нақадар 
тез суръатлар билан тикланиб бораётгани- 
нинг гувоҳи бўляпти. Бу ишларнинг ўзига хос 
бир эътирофи сифатида шу йилнинг боши- 
да Ислом Конференцияси Ташкилотининг 

фан, таълим ва маданият 
бўйича халқаро муассасаси 
18Е8СО мамлакатимиз пой- 
тахтини 2007 йилда Ислом 
маданияти пойтахти деб 
эълон қидди.

Ҳастимом даҳасида жуда 
қисқа муддатда катта қури- 
лиш -таъм ирлаш  иш лари 
қилингани  ва натиж ада 
муҳташам Ҳазрати Ймом 
мажмуаси бунёд бўлгани ҳам 
пойтахтимизга бу олий Ма- 
қом беҳудага берилмагани- 
ни, Тошкент ва тошкент- 
ликлар бу шарафга муносиб 
эканини кўрсатиб турибди.

(Давоми 31-бетда)

БАРЧАМИЗ 
ҚЎШНИЛАРМИЗ

Кишининг оила аъзоларидан сўнг энг кўп му- 
лоқот қюгадйганлари қўшниларидир. Унинг ўзга- 
ларга муносабати қўшниларга муносабати орқали 
шаклланаци. Қўшниларни ҳурматлаган ва уларга 
яхшилик қилишни ўрганган, ёмонликни раво 
кўрмаган киши барчани ҳурматлайди, ҳеч кимга 
ёмонлик қилмайди. Шунинг учун Пайғамбаримиз 
(алайҳиссаиом) бунДай деганлар:

“Ким Аллоҳ таолога ва қиёмат кунига имон 
келтирган бўлса, қўшнисини ҳурматласин” (Имом 
Бухорий ва Имом Муслим ривояти).

“Кимнинг ёмонликларидан қўшниси омон 
бўлмаса, у жаннатга кирмайди” (Имом Муслим).

Инсоннинг ҳурмати унинг ҳаққини адо этиш 
билан бўлади. Кўшни ёрдам, қарз сўраса, ёрдам ва 
қарз бериш; бетоб бўлса, ҳолини сўраш; бирор неъмат 
билан мушарраф бўлса, қутлаш; унга мусибат етса, 
тасалли бериш; оламдан ўтса, жанозасида қатнашиш; 
у рози бўлмаса, уйнинг деворини унинг уйи дево- 
ридан баланд қилмаслик; тансиқ таом қилганида 
унга насиба бериш; харид кдлган мевасига фарзанд- 
лари кўзи тушса, уларга ҳам улашиш қўшничилик 
ҳақпаридандир.

Динимизга кўра, қўшничиликда миллатнинг, 
диннинг ва насабнинг аҳамияти йўқ. Кўшни ким 
бўлишидан қатьи назар, уни ҳурматлаш вожиб, 
унга озор етказиш ҳаромдир. Бу нареа ҳадиси ша- 
рифларда баён қилинган.

-Кишига қўшнилари берган баҳо энг тўғри ба- 
ҳодир. Ибн Масъуд (розийаллоҳу анҳу) айтадилар: 
“Бир киши: “Ё Расулуллоҳ, яхшилик ё ёмонлик 
қилганимни қандай биламан?” деб сўради. Унга 
Расулуллоҳ: “Агар қўшниларингиз яхши қилди- 
нгиз деса, яхшилик қилган, ёмон қилдингиз деса, 
ёмонлик қилган бўласиз”, дедилар.

Ҳазрати Умар айтадилар: “Кимни қўшниси, 
яқинлари ва йўлдоши мақгаса, унинг яхшилиги 
ҳақида шубҳа қилманг”.

Қўшничилик тушунчаси биз ўйлаганимиздан 
анча кенгдир. Расулуллоҳ (соллаллоҳу алайҳи ва сал- 
лам) бундай деганлар: “Билингки, қирқ ҳовли 
қўшнидир”. Бу ҳадиси шарифни ривоят қилган 
Зуҳрий (розийаллоҳу анҳу) бундай шарҳлаган: 
“Олди томондан қирқҳовли, орқа томондан қирқ 
ҳовли, ўнг томондан қирқ ҳовли ва чап томондан 
қирқҳовли қўшнидир”.

Дарҳақиқат, қўпшиларнинг қўшниси ҳам қўшни 
^собланади. Шувдай экан, биз ҳаммамиз қўшнилар- 
миз. Демак, барчамиз бир-биримизни ҳурматлашимиз 
керак, ҳеч кимга озор бермаслигимиз лозим.

«НГООУАТ»
Ойлик диний-маърифий, 

илмий-адабий нашр

Ўзбекистон мусулмовлари идораси

Бош муҳаррир 

Нуруллоҳ МУҲАММАД РАУФХОН

гГаҳрир ҳайъати
Усмонхон АЛИМОВ 
Абдулазиз МАНСУР 
Абдураззоқ ЮНУС 

Ортиқбек ЮСУПОВ 
Нуридцин ҲОШИМОВ 

Анвар ТУРСУН 
Неъматилла ИБРОҲИМОВ 

Аҳад ҲАСАНОВ 
Зоҳиджон ИСЛОМОВ 

Зоҳидипло МУНАВВАРОВ 
Баҳодир КАРИМОВ 

МуҳаммаД Шариф ЖУМАН 
Юсуфжон ИСҲОҚ 

Эркий МАЛИК 
Исомидцин ОЛИМ ШАЙХ 

Абдул Жалил ХЎЖАМ 
(Бош муҳаррир ўринбосари)

Аҳмад Муҳаммад ТУРСУН 
Муҳаммад Собит САЛОҲИДДИ Н 

Муқова 
«Уош Без^п» маркази билан 
, ҳамкорликда тайёрланди.

Бадиий муҳаррир 
Хайруллоҳ ҚУДРАТУЛЛОҲ ўғли

Матани 
Райҳона ХОЛББК қизи

терди

Тарғибо I - гашвиқот марказлари: .

Андижон вилояти — 8.374. 224-34-04 
Раҳбари Ўктам ҳожи Умрзоқ 
Фарғона вилояти — 8.373.222-12-38 
Раҳбари Салоҳидцин Нуридцин , 
Сурхондарё вилояти — 8.376. 226-05-08 
Раҳбари Нйзомвдцин Чори

Ма>ми шмнз:

700069 Тошкент шаҳри 
Зарқайнар 18-берк кўча 47а-уй;
Тел: 393-27-00, тел.факс: 160-01-96.
Интернет сайтимиз: шп/.НШоуа1.иг 
Интернет почтамиз: НШоуа!_/игпаИ@таИ.и?, 
Ўзбекистон Республикаси Матбуот ва ахбо- 
рот агентлигвда рўйхатга олинган. Гувоҳнома 
рақами 0177.

Босишга 2007 йил 21 июнца рухсат беридци. Бос- 
махонага 2007 йил 23 июнда топширилди. Қоғоз 
бичими 60х841/8. Адади 22000 нусха. 104-сон буюрт- 
ма. «КО'Н1 Т̂ ГОЯ» МЧЖда босилци.

Қўлёзмалар қайтарилмайди. Мақалалархат орқали 
юборилганида исмлар тўлиқ ёзилиши, манзил аниқ 

кўрсатилииш шарт.
■ —1

/г Журналимиз саҳифаларида оят ва ҳадислар берилаётгани учун
Ншоуа! 2007 О « ___- уни ножоиз жоиларга ташламаслигингизни сўраимиз.

Фиқҳ

ХабарларМУНДАРИЖА 
Тслом маданияти пойтахти |

Усмонхон АЛИМОВ ИСЛОМ ВА ОЛАМ
Ҳазрати Имом мажмуаси.......................... 1

“Ал -Жазира ”да суратга олинганБарчамиз қушнилармиз.............................. 2 „  *  ,,Кдтарнинг Ал-Жазира компа- V
Илм масканларида хатмоналар................ 4 нияси инглиз хизмати мусулмонлар УЧ -| л
Беллашувлар............................................... 5 Ҳаётиданҳикояқилувчи турткием- Ъ ( & р \  Х Ц
Йил ўқитувчиси......................... 5 ш  ̂ ж га ш  филмни намойиш этди.
Тошкент Ислом мадапияти пойтахти Филм фасллари даврий тартибда Ов-
Зоҳиджон ИСЛОМОВ рупадага турли мамлакатлар, аниқроғи, Швеция,
Тошкент жавоҳирлар хазинаси................. 6 Испания, Германия ва Франция мусулмонлари
Тарихдан дакҳяяар..................................... 8 ҳаётининг ўзига хос томонларини акс этгиради.

Саидолим САИДОВ
Фиқҳнинг асоси ..................................... .....9 Муҳаммад Шариф ЖУМАН

дч
Мўминнинг меърожи.................................15..................................................|  ш
Олисларга саёҳат ШШШШШШ 1  1УҒРИ  В а  ДТРУС Т 1
Аҳмад т у р с у н  ■*ттт* »
Болгария Республикаси.............................16 ^  ^  ОуЛМЯГЯН СЯВДО

Савдо ҳисоб бўлишининг яна бир шарти
АбдувоҳиД УгилОВ айрибошланаётган нарсалар мавжуд, қиймат-

Нисх'''нм билаеизми. .......... .................... 21 ли мол бўлиши керак. Мавжуд бўлмаган, мол
Шеърият ■ШШШШШШЯШШШШШШШШ ҳисобланмайдиган, қиймати йўқ нарсалар
Эркин САМАНДАР устидаги савдо бўлмайди, ботил савдодир.
Тонг орзуи........................................... .„..22
Мирзо қ а й н а р о в  ЧаШ шшШ Ш ЯЯШ Ш Ш Ш Ш Ш Ш ЯШ Ш Ш Ш
«Яшар ҳикмат ила ориф...»......... 1..........22 V___ ........ 11Л
АкбарЭШМУҲАММДД Холвд Муҳаммад ХОЛИД
Аллоҳзшфада...........................................23 У М А И Р  И Б Н  В А Х Б
Муҳаммад Маъруф НИШОНОВ Ш
Навоий ғазалига мухаммас......................23 лт.
Тошкеит Ислом маданияти ИШ М Ю ВЙ „  -  Жонимдан ташвишдаман, -  деди
Шерали ТУРДИЕВ 1  П  Савфон.
Атоқли олим, йирик арбоб.......................24 А О  — ҚЎРҚМ  ̂ У зот (алаиҳиссалом) жуда
Мактубларда манзаралар '■'ШШШШШШ раҳмдил ва шафқатлидирлар.
ҲошимжонТУРАБОЕВ Сафвон ортга қайтди. Расулуллоҳнинг
Янги кўприк.............................................. 26 ҳузурларига бориб: “Бу сенинг менга омон-
Абдулвосеъ КАРИМОВ лик берганингни билдирадими?”деб сўради.
Муҳаммаджон......................................„„26 Расулуллоҳ тасдиқладилар.
Тошкент Ислом маданияти пойтахти Ш 
Абулқосим мадрасаси 27 
Адабиет
Ашурали ЖУРАЕВ ™ Б И Р  С А В О Л
Совет мактабида советча сабоқ.............. 28 С Ў Р А С А М . . .

Ҳорун ЯҲЁ Бом додда ж ам оат ф арз нам озин и  311
’ -’" " " " " " ^  ўқиётганида келган намозхон қарайди:

^ш кент;Ц сл^маданият и поитахти агар СуиНат намозини ўқиб, сўнг фарз на-
УсмонхонАЛИМОВ мозининг иккинчи ракатини ўқишга ул-
Қаффол Шошии мақбараси.....................31 гуришига кўзи етса, суннатни ўқийди;

Муқованинг 1-, 3- ва 4-бетларидаги сурат- агар улгуришга кўзи етмаса, суннат на-
ларни Хайруллоҳ Қудратуллоҳ ўғли олган. 2-бет- мозини ўқимай жамоатга кўшилади. 
даги суратлар Нўъмонжон Муҳаммаджоновга оид.

Масала

|||УК Журналимиз саҳифаларида оят ва ҳадислар берилаётгани учун £  нмоуа1 2007
уни ножоиз жойларга ташламаслигингизни сўраймиз.

ЎМИҳаёти

ШЙШШШЙШШ

МАМЛАКАТ 
ЯНГИЛИКЛАРИ

чиларни қутлаган Ўзбекистон мусулмонлари идо- 
раси раиси, муфтий Усмонхон Алимов, бу ўқув 
даргоҳини битирганлар фақат мамлакатимизда 
эмас, қўшни давлатларда ҳам нуфузли вазифа- 
ларда ишлаётганини таъкидлади. Институт дов- 
руғини ёймоқчи, эзгу ниятларига етмоқчи бўлган 
битирувчилар илмларини тинимсиз ошириб бо- 
ришлари лозимлигини уқгирди.

Шайх Абдулазиз Мансур эса халқимиз хиз- 
матига шай бўлиб турган битирувчиларга эл-юрт 
ичида турли саволларга ҳужжат асосида аниқжа- 
воб қайтаришни ўзларига услуб қилиб олиш ло- 
зимлигини тайинпади. Бўлғуси ймомлар яхши му- 
омаласи билан халқ ичига кира олсалар, одамлар 
нимани билишга интиқпигини англаб етсалар- 
гина, жамоа орасида ҳурмат қозонишади, сўзла- 
рининг таъсири бўлади, деди у.

ИЛМ МАСКАНЛАРИДА 
ХАТМОНАЛАР

Имом Бухорий номидаги 
Тошкент Ислом институти

Якун топган ўқув йилида Имом Бухорий но- 
мидаги Тошкент Ислом институти ташкил этил- 
ганига 35 йил, Таҳфизул Қуръон бўлими очил- 
ганига ўн йил тўлди. 12 июн куни Урикзор мав- 
зеидаги “Абу Ҳанифа” жомеъ масжидида инс- 
титут жамоаси, Ўзбекистон мусулмонлари идо- 
раси-масъул ходимлари, пойтахт уламолари инс- 
тйтут битирувчилари хатмонасига йиғилишди. 
Дил изҳорларини тинглаб, қориларнинг ажиб 
савт билан ўқиган Қуръон қироатларидан баҳ- 
раманд бўддилар.

Тадбир Қуръони карим тиловати билан бош- 
ланди. Институт жамоаси, устозлар ва битирув-

Институт Таҳфи- 
зул Қуръон бўлими 
мудири ЗуфаржоН 
Ш осалимов ўтган 
йилларга назар таш- 
лади: бир пайтлар 
мураттаб қорилар 
тайёрлаш қанчалар 
муаммо эди. Бу 
бўшлиқ тўлдирилди.
Ун йилда бу бўлим- 
ни 54 нафар йигит- 
қиз битирди. Улар 
ҚуръОнни ҳифз қи- 
лиш билан бирга қи-
роатнинг турли йўлларини ҳам пухта ўзлашти- 
ришмоқца.

Маросимда битирувчиларнинг руҳи кўтарин- 
ки эди. Улардан бири шеърий йўлда Аллоҳга ҳам- 
длар, Расулуллоҳга саловот-саломлар йўллаган 
бўлса, бошқа бири устозларга ташаккур ва мин- 
натдорлигини араб тилида равон айтиб, истеъ- 
додини намойиш қилди. Хатмона сўнгида инсти- 
тутни ташкил этишда хизмати сингган устозлар 
эсланди, улар руҳига тиловат бағишланди.

Маросим институг битирувчиси, бу йилги Куръ- 
он мусобақаси якуний босқичида иккинчи ўрин- 
ни эгаллаган Довудхон Охуновшшг бир неча ус- 
лубда Қуръон тиловат қилиши бйлан якунланди.

Ш унингдек, республикамиздаги барча Ис- 
лом ўрта-махсус билим юртларида ҳам битирув 
маросимлари бўлиб ўтди.

www.ziyouz.com kutubxonasi



Имом Бухорий номидаги 
ҳадис илми марказида:

• .11 июн куни 
беш вилоятидан келган 14 нафар битирувчига оқ 
йўл берилди. Ҳадемай улар жойлардаги^ жомеъ 
М|&ШЙла^иц|: иш бошлашат.

Ма.зқу,р билим тфтидаг' ҳадис,,идм>й бошқа 
мадрасаларга қараганда чуқурроқ ўргатилишй 
сйр эмас. Шу бои,с масканда 600-700'ҳадисни 
ровийлари билан бирга тўлит^ёд олиб, шарҳ- 
лайдиган талабалар бор Абдусаггор Бекқулов, 
Рўймурод Тошпўлатов, Абдувоҳид Ҳимматов 
каби-йитирувчилар ана шундай ёшлар жумла- 
сидан.

Хожа Бухорий номидаги мадрасада:
Битирувчилар хатмонасй кўтаринки руҳца ўтди. 

Маълумки, бу.-масканда аёл-қизлар ууруҳи-ҳам 
бор. Бу ййлги битирувчиларнинг 18 нафари йи- 
гйт, 5 нафарини аёл-қйатаўташкил этди. Қувонч- 
лиси, билим юртининг аълочи талабаси Фазилат 
Низомова Исломбилим юртлари .ўртасида ўтган 
бу йилги ягона олимпиада танлови қизлар бел- 
лашувида биринчи ўринни эгаллаб; грант-асоси- 
да Тошкент Ислом институтида ўқийдиган бўлдит 
Зеро. бу ҳол анъанавий тус олган. Мадрасани 
ўтган йиллари битирганлардан ў т т  нафари мам- 
лакатимйЗ; ва хориж олий ўқув горшаркча гаь- 
лим олишии давом этгиришяпти." 
г; М;шрасани аъчо баҳоларга битирган. Толиб Қо- 

диров, Меҳмонали Ғуломов, И н о р^ ж о н  Мира- 
ков кабидар олий илм даргоҳпарида ўқишни ният 
қилишган.

, “Кўкалдош” мадрасасида:
Тошкентдаги “КўкалдоИг” мадрасасида ўтган 

хатмонада Ўзбекистон мусулмонлари идораси 
раиси ўринбо^ари Абдураззоқ Юнусов ёшларга 
яхши тилаклар билдирди.- Сўнг битйрувчидар- 
нинг қаммаси тадбир иштирокчилари 
тафсир фанидан имтиҳонни “аъло”;ва ‘‘яҳи8й|' 
баҳоларга тонширишди.

;■ Ўтқир Эшонқулов, Мақсадбек Йўлдошев, Аб- 
цудҳафИз Тўланбоев, Нозим Ҳасанов, ‘мураттаб 
қорилар Абдусамиъ Исроилов, Ғуломхон Сид- 
диқов ва бошқалар ўқишни аъло баҳоларга би- 
тирйшди.

Х^тмона якунида ч а о п а р м  мимил юр шк 
билдирилди, эсдалик совғалари улашилди..

^Хадичаи Кубро ” 
аёл-қизлар мадрасасида:

20 июн куни бу ерда ҳам' бйтирувчил арнйн^ 
хатмонаси бўлиб ўтди.

Ўтган ўн тўрт йилда билим юртинй 384 па- 
фар аёл-қиз битирган бўлса, улар сафига яна 14 
нафар ёшлар қушИлдиГ Гўзал Аҳмедова, Дурдона

Розиқбердйева, Феруза Деҳқонова^қабилар им- 
тиҳонларни^“аъло”га Урпширйб, устозлар олқи- 
шй^йазоворгбўл ишди.

А«1И111ср ФАЙЗУЛЛАЕВ

Беллашувлар
Ш у иилнинг" 6§§7 июн*кунл ари^Тошкеит Ис- 

лом универсигети спорт саройида' Ислом инсти- 
тутй ва Ис?юм ўрта-махсус билим юртлари тала- 
балари ўртасида Тошкентга Ислом мзданияги пой- 
,таети мақоми берилгйнй муносабати билан “Бар- 
камол^влйд” спорт беллашувлари бўлди.

Шаҳмат бўйича Саййид Муҳйиддин Маҳдум бй-" 
лим юрти талабаси Мансур^Абдуготаев, кураш бўйича 
Ймом Бухорий номидаги ҳадисйлми маркази-та- 
лабаси Машраб Хидиров, стол'тейиисвдаМир Араб 
мадрасаси талабаси Алишер4Матҳасанов-,^Ъш‘кўта- 
рихода-ТоШкент Ислом институгйтатабаси Муҳам- 
мадали Абдурашидовлар голиб бўгоишди.

Умумжамоа ҳисобида биринчи ўринни Тош- 
ке‘н г Исломдинститути, иккинчи ўринни Китоб- 
даги Хожа Бухорий билим юрти,'учинчи ўринни 
Мир Араб.мадрасаситалабаларй(Қўлга киритиб, 
махсус совринлар билан тақцирланишди;

Йил ўцитувчиси танлови
6 июн куниЎзбекистон мусулмонлари идора- 

си қароргоҳида Тошкент Ислом институти ва Ис- 
лбм ўрта-махсўе^билим юртлари ̂ ўқйгувчйлари 
ўртасида “Йил ўқитувчиси” кўрик-танловинйнГ’ 
якуний босқйчи ўтказилди.

Танлов иштирокчиларинйнг мураббийлик ма- 
ҳорати, оммав.ий' ахборот воситаларида'-шшркэт- 
тирган мақолалари сифати- ўз фани бўййчк^тай- 
ёрлаган аудио-видео кассеталари ва дисклари, 
кўргазмали қуроллари, турли вазиятларда дарсга 
ижодий ёндашишлари баҳоланди. Улар орасиаа энг 
юқори — 70 балл* тўплаган Ислом иггс-гтуги 
ўқитўвчиси Абдураҳмон Ғафуров биринчи ўрин- 
га -муносиб кўрилди ва ҳаж сафарига гуруҳ раҳ- 
бари сифатида бориш имтиёзини қўлга киритди.

“Кўкаддош” Ислом ўрта-махсус билйм^юрти 
ўқитувчиси;Эркин Миркомилов 68 балл тўплаб, 
иккинии ўринни эгаллади. У гуруҳ раҳбари бўлиб 
тара сафарига боради. 67 балл тўплаган Мда Араб 
би.шм юргя ўқитувчиси Эркин Қ\>тратовга учин- 
чи ўрин насиб қилди. У мақгов гё.рлиғи> ва те- 
гишли пўл мукофоти билан тақцирланди.'

Энг яҳши мударрисапар та! ьтовида ;юа;Хаги1чаг1 
Кубро аёл-қиггар Ислом ўрта-махсус билим юрти 
ўқитувчиси Муҳаррам Қутбиддинова бирицчи, 
Ҳржа Бухорий .мадрасаси талабаси Нозима Соби- 
рова иккинчи, Жўйбори Калон асл,-қизл^р>Ис- 
лом ^югимт юрти талабаси-Дилафрўз .Саидқулова 
учинчи ўринга лойиқ кўрилиб, мақгов ёрлиқда- 
ри^пудмукрфотларибидан гақиир;1анишди.

Жалолиддин НУРИДДИНОВ,
кадрлар мудири

Тошкент Ислом маданияти пойтахти
япюшпшяшшшваврштюашгтишшшшшашшшяшжшяшт/жтт р ^ ^  ... .

ТОШКЕНТ
ЖАВОҲИРЛАР ХАЗИНАСИ

Юксак илмий-маънавий, диний-маърифий 
тамаддунга олиб келган ёзма ёдгорликлар 
сони бўйича Ўзбекистон дунёдаги энг бой 
малакатлар қаторига киради. Ноёб кўлёзма 
мерос, маънавий обидалар Тошкент, Самар- 
қанд, Бухоро, Қўқон, Хива ва Андижон каби 
йирик маданий марказларда жамланган. 
Ўзбекистон Фанлар Академиясининг Шарқ- 
шунослик институти, Алишер Навоий номи- 
даги Адабиёт музейи, Ўзбекистон мусулмон- 
лари идораси, Ўзбекистон миллий универ- 
ситети, Самарқанд Давлатуниверситети, Са- 
марқанд ва Қўқон ўлкашунослик музейлари, 
Имом Бухорий халқаро жамғармаси каби 
ўнлаб илмий, ўқув ва маърифий муассаса- 
ларда сақланаётган қўлёзма ва нодир тош- 
босма манбалар сони юз мингдан ошиқ эка- 
нининг ўзиёқ ушбу маънавий хазина нечоғ- 
ли улқанлигини кўрсатади. Бундай бой ха- 
зина, айниқса, илм-фаннинг турли соҳала- 
ри, Ислом маданияти ва маънавиятига оид 
манбалар дунёнинг саноқли мамлакатлари- 
дагина мавжудлиги ҳисобга олинадиган 
бўлса, унинг салобати ва аҳамияти янада 
яққолроқ кўринади. Халқимиз қўлида аждод- 
лардан авлодпарга ўтиб сақланаётган, ҳали 
саноғи маълум бўлмаган қўлёзма ва нодир 
тошбосма китобларнинг сони ҳам, кузати- 
шимизча, бундан кам эмас.

Ушбу хазина бетакрор илмий-маданий 
қиёфамизнинг умрбоқийлигини таъминлов- 
чи, мамлакатимиз ва халқимизнинг халқаро 
мавқеини янада мустаҳкамлашга хизмат 
қилувчи энг муҳим омиллардан бўлгани учун 
ҳам алоҳида эътибор ва эъзозга лойиқ.

Мустақиллик туфайли Юртбошимизнинг 
“Тарихий хотирасиз келажак йўқ” деган қатъ- 
ий муносабатлари сабаб қўлёзмалар ва но- 
дир тошбосма манбаларга эътибор мунтазам 
ошиб боряпти.

Олий Мажлис ҳузурида чет элларга олиб 
кетилган қўлёзма ва ҳужжатларни қайтариб 
келиш бўйича махсус ҳайъат таъсис этил- 
гани бу йўналишдаги ишлар салмоғининг 
ортишига катта туртки берди. Бугунгй кунда 
мазкур ҳайъат муҳим дастурни амалга ошир- 
мокда.

Қўлёзма дурдоналаримизнинг асосий қис-

ми Тошкент шаҳрида —  Фанлар Академия- 
сига қарашли Шарқшунослик институти, 
Ўзбекистон мусулмонлари идораси кутубхо- 
наси, Адабиёт музейи ҳамда Темурийлар та- 
рихи давлат музейи, Тошкент Ислом универ- 
ситети, Имом Бухорий номидаги маънавий 
марказ, Алишер Навоий номидаги миллий 
кутубхоналарда сақланади..

Абу Райҳон Беруний номидаги Шарқшу- 
нослик институтининг қўёзмалар жамғарма- 
си 1943 йили ташкил топган ва дунёдаги 
энг бой китоб хазиналаридан бири ҳисобла- 
нади. Ноёб маскан сИфатида у ҳатто ЮНЕС- 
КО рўйхатига киритилган.

1999 йили Ўзбекистон ФА Президиуми- 
нинг қарорига мувофиқ Ҳамид Сулаймон но- 
мидаги Қўлёзмалар институти ушбу Шарқ- 
шунослик институти билан бирлаштирилди. 
Натижада яна 7000 жилд қўлёзма ва 7000 
жилд тошбосма китоб Шарқшунослик инсти- 
тути қўлёзмалар хазинасига келиб қўшилди. 
Ҳозирги вақтда бу ерда ҳаммаси бўлиб 25000 
жилд қўлёзма (уларда тахминан бООООдан 
ортиқ қўлёзма асар) ва 28000 жилд тошбос- 
ма ва босма китоб (уларда тахминан 
40000дан ортиқ асарлар) сақланмокда.

Қўлёзмалар жамғармасидаги асарлар асо- 
сан фалсафа, тасаввуф, нужум (астрономия), 
математика, кимё, физика, ҳуқуқ, адабиёт, та- 
рих, тил, табобат, доришунослик (фармако- 
логия), жуғрофия, мусиқа, маъданшунослик, 
зироат, тафсир, ҳадис ҳамда бошқа фанлар- 
ни ичига олади.

Асарлар араб, форс, ўзбек, тожик, турк, 
озарбойжон, татар, туркман, урду, пушту, уй- 
ғур ва бошқа тилларда ёзилган. Улар ораси- 
да Шарқнинг Абу Бакр Розий, Ибн Сино, Бе- 
руний, Форобий, Мусо Хоразмий, Маҳмуд 
Замахшарий, Аҳмад Яссавий, Бурҳониддин 
Марғиноний, Хожа Аҳрор Валий, Абдураҳмон 
Жомий, Алишер Навоий, Фирдавсий, Амир 
Хусрав Деҳлавий, Бобур, Огаҳий каби минг- 
лаб буюк олиму шоирларининг қимматбаҳо 
қўлёзмалари мавжуд.

Орада улуғ олимларнинг ягона нусхада 
сақланаётган асарлари ёки кўчирилиши ва 
бадиий безатилиши жиҳатидан диққатга са- 
зовор бўлган ва дунёнинг бошқа кутубхона-

www.ziyouz.com kutubxonasi



Тошкент Ислом маданияти поитахти

ларида йўқ нодир нусхалар ҳам бор. “Нодир 
нусхалар” деб аталувчи бўлимда дунё бўйи- 
ча кам учрайдиган ноёб асарлар сақланади. 
Масалан, Амир Ҳусрав Деҳлавийнинг “Кулли- 
ёт”и мавжуд бўлибг'. бу '“,Куллйёт”ни машҳур 
шоир Ҳофиз Шерозий кўчирган. “Муросалот” 
(“Ёзишмалар”) номли қўлёзмада эса Абду- 
раҳмон Жомий, Хожа Аҳрор Валий ва бошқа 
шайхларнинг Алишер Навоийга юборгйн айй! 
дастхатлари сақланмокда. Абдураҳмон Жо- 
мийнинг ўз қўли билан кўчирган “Куллиёт”и 
ҳам хазинадан ўрин олган. Алишер Навоий 
тириклик чоғида ўша даврнинг машҳур котиб- 
лари Султонали Машҳадий, Мирали.;Ҳира- 
вий ва Абдулжамил;котйб кўчирган девонлар 
ҳам хазинада сақланяпти.

Хазйнадаги энг қадимий асар Қуръони ка- 
римнинг IX !асрда кўчирилган ноёб қўлёзма- 
си ҳйсобланади. Шунингдек1, Ибн Саллом- 
нинг “Ғарибул ҳадис” (IX аср), Розийнинг “Ки- 
тоб сиррул'асрор”: (912/1506 йили кўчирил- 
гаМ5)!, БерунИййи^Я“Аттафҳим” ,(Ҳ1Н йср) За- 
махшарийнинг “Муқадциматул адаб” (XII аср), 
Бурҳониддин Марғй.нонийнинг “Ҳидоя” ('XIV' 
аср), Абдураҳмон Жомийнинг -“Девон” (XV 
аср), Алирзер Навоийнинр“Наводируш шабоб” 
(XV аср) каби ноёб асарлари бор.

Ўзбекистон мусулмонлари идораси кутуб- 
хонасини 1943 йили диния назорати асос- 
чиси, марҳум муфтий Эшон Бобохон ибн Аб- 
дулмажидхон (1860— 1957) ҳазратлари таш- 
кил этгад. Ҳозир кутубхонада 20 мингга яқин 
китоб сақланади. Шулардан 3 мингга яқини- 
ни нодир қўлёзмалар ташкил этади. Хазина- 
нинг энг ноёб ёдгорлиги VII асрда кийик те- 
рисига ёзилган Мусҳафи1 Усмондир. Ушбу 
мусҳаф Ҳазрати Усмон ^ибн* АффоН; (рози- 
йаллоҳу анҳу) ташаббуси билан кўчйрилган 
олти нусха Мусҳафдан бири ҳисобланади.

Шунингдек, қўлёзмалар жамғармасида VIII 
асрга оид нодир “Катта Лангар’.’; номи билан 
машҳур бўлган Қуръон .нусхаси ҳам сақла- 
нади.
. ,Ноёб қўлёзма манбалар. қаторидан Қуръ- 

они қарймнинг турли даврларда кўчирилган 
нўсхарари, Масъуд ибн Умар Тафтазонийнинг 
йШарҳул Мутаввал” (XIV асрда кўчирилган), 
Ҳусайн Воиз Кошифийнинг “Равзатуш'шуҳа- 
до”'(XIV а.к.), Бурҳонидцин Марғинонийнинг 
“Ҳид&я^ХУШ а.к.), Маҳмуд Замахшарийнинг 
“Кашшоф” , Журжонийнинг табобат илмига 
оид “Заҳиратул Хоразмшоҳ” (XVII а.к.) қўлёз- 
малари муносиб ўрин олган.

: Тошкент Ислом университетида ҳам қўлёз-' 
ма ва босма нашрларни жамлаш ва тадқиқ 
этиш учун ихтисослашган Мэнбалар хазида- 
си мавжуд. Ҳозирга қадар бу хазинада икки 
мингга яқий, қўлёзма ва босма нашр жам-

ланган. Бу қўлёзма/1ар, орасида Президент 
Ислом Каримов такдим этган Бурҳонйдцин 
Марғиноний қаламига мансуб “Ҳидоя” аса- 
рининг нодир қўлёзмаси мавжуд. XIII аср- 
нинг биринчи ярмига тегишли у.шбу қўлёзма 
асарнинг энг тўлиқ нусхаларидан^ҳисобла- 
надйМ Шунингдек; Ҳазрати Усмон (розийал- 
лоҳу анҳу) Мусҳафининг терига кўчиришан 
\қў|1ёзма ^усҳаси; Қуръонй" каримни^^^гурли 
даврларда китобат санъатининг ноёб наму- 
И.ас.и, сифатида кўчирилган қўлёзмалари, 
Имом Муслимнинг “Саҳиҳ” асари (XVII а.к.), 
ҳозирча ягона туркий ,“Сиярул .ақтоб” асари 
(XVII а.к!) нусхалари авайлаб сақланмокда.

Апишер Навоий номидаги Давлат адаби- 
ёт музейи юртимизнинг бой маънавий. йл- 
мий-адабий меросини қамраб олган йирик 
илмий-маърифий марказдир. Музей^халқи- 
мизнйнг' кўп асрлин® илмий меросини жам- 
лаш^уни аёраш,|#арғиб ва тадқиқ қилиш 
ишлари билан шуғулланади. Музей таркиби- 
даги Қўлёзмалар жамғармасида ҳозирги 
кунда .ўн еттиумингдан ортиқ қўлёзма,%ошр 
босма, литографик ва нодир китоблар мав- 
жуд. Ёзувчи ва шоирларнинг 50000 номдагй: 
арҳивлари ҳам шу ерда сақланади.

Музей қўлёзмалар жамғармасида асрала- 
ётган манбалар орасида алоҳида қийматга 
эга бўлганлари ҳам кўп. Саъдий Шерозий- 
нийр ‘Куллиёт” (1636 й.к:,), Абдураҳмон Жо- 
мийнинг “Туҳфатул аҳрор”-, Низомий Ганжа- 
вийнинг “Маҳзанул асрор” (XVI а.к.),т Хусрав 
Деҳлавийнинг “Хамса” (1575 й.) ва шуНийг- 
дек, Фиғоний, Нозим Ҳиравий, Абдулла Ҳатиф, 
Ҳусайн Кошифий каби олим ва шоирларнинг 
қадимий^ қўлёзмалари. ана шулар жумласи- 
дандир.

Адабиётга оид қўлёзмалар музей хазина- 
сида кагаа бир қисмни ташкил этади. Бу ерда 
ўзбек ва форс-тожик адабиётининг машҳур

Тошкент Ислом маданияти пойтахти

ТАРИХДАН
ЛАВҲАЛАР

намояндалари билан бир 
қаторда ҳали ўрганилмаган 
ё кам ўрганилган асарлар 
қўлёзмалари ҳам учрайди. 
Масалан, Мавлоно Хожа 
Қози Ризоий Пайвандийнинг 
“ Қуш тили” асари, Носир 
Хўжанинг “Лайли ва Мажнун” 
достони, Хожазода Аҳмад 
Ҳилмийнинг нақшбандия тари- 
қатига оид “Ҳадиқатул авлиё”, 
Шоҳидийнинг мавлавийлик 
тариқатига бағишланган “Гул- 
шани тавҳид” , Султон Му- 
ҳаммад Балхийнинг “ Маж- 
маъул ғаройиб” асарлари

қўлёзма нусхаларини шу 
қаторда санаса бўлади. Шу 
билан бирга, Маҳмуд Замах- 
шарийнинг тўрт тилдаги “Му- 
қадциматул адаб” , Бобурнинг 
“ Мубаййин” ва бошқа шу 
каби ноёб, ягона нусхада 
мавжуд бўлган асарлар ҳам 
сақланади.

Демак, Тошкент юртимиз- 
нинг энг нодир қўлёзма ман- 
балари сақланаётган марка- 
зи ҳамдир. Бу улкан илмий, 
диний, маънавий мерос улуғ 
халқимизнинг жаҳон илм- 
фани ривожига қўшган ҳис- 
саларидан улкан бир улуш- 
дир. Ушбу нодир қўлёзмалар- 
ни ўрганиш келажак авлод- 
ларимизни том маънода ко- 
мил инсон қилиб тарбиялаш- 
га хизмат қилиши табиий.

Зоҳиджон ИСЛОМОВ,
Тошкент Ислом университети 

илмий мерос ва диний 
тадқиқотлар бўйича 

проректори, 
филология фанлари доктори,, 

профессор

* * *
Ҳижрий 95 (мил. 713) йили 

Қутайба ибн Муслим Шош ос- 
тоналарига келади. Ҳажжож ҳам 
Ироқдан қўшин юборган эди. 
Кўп ўгмай Ҳажжожнинг вафо- 
ти ҳақида хабар келгач, қўшин 
яна Марв томон йўлга тушади 
(Абу Жаъфар Табарий. “Тарихи 
Табарий”, рус. “Фан”, 1987 й. 
144-бет).

* * *
Наср ибн Сайёр ҳижрий 121 

йили шаҳарга кирганида, уни 
Шош подшоҳи Қодир Тархон 
сулҳ шартномаси ва ҳадялар 
билан кутиб олади. Наср ибн 
Сайёр Шошга Амр ибн Осснинг 
(розийаллоҳу анҳу) вакили 
Низак ибн Солиҳни ҳоким 
этиб тайинлайди (Кўрсатилган 
манба, 269 бет).

* *
Ҳижрий 133 (мил. 751) йили 

Фарғона ҳукмдори Шош под- 
шоҳи билан ёвлашиб қолади ва 
Чиндан кўмак сўрайди. Юз минг 
лашкар ёрдамга келади. Уларга 
ҳеч ким қаршилик кўрсатмай- 
ди. Бу хабарни эшитган Абу 
Муслим чинликларга қарши 
қўшин билан Зиёд ибн Солиҳ- 
ни юборади. Тароз дарёси бўйида 
кечган жангда мусулмонлар 
ғалаба қозонишади (Ибн Асир. 
“Китаб ал-комил фит-тарих”, 
Торнберг нашри, 5-жилд, 344- 
бет).

* * *

Абул Футуҳ Ғаффорнинг 
“Қошғар тарихи” асарида ёзи- 
лишича, Шош аҳолиси Ислом- 
ни қабул қилган биринчи турк 
ўлкасидйр. Билга ҳоқон замони- 
да Нуҳ ибн Мансур Шошга

қўшин билан келади ва Исфи- 
жоб (Сайрам) останаларигача 
боради (В. Бартолд. “Сочине- 
ния, т.8, стр. 98).

* * *
Шош ширин суви, мўътадил 

иқлими, тўкин боғ ва экинзор- 
лари, масжиду мадрасалари би- 
лан шуҳрат топган мусулмон 
шаҳарларидан биридир. Ривоят 
қилишларича, мажусий қабила- 
лардан бири тунда шаҳарни 
эгаллаб олади. Аммотонггаяқин 
улар ҳар тарафдан янграётган 
азон-такбир садоларини эши- 
тиб, аввал ҳайрон қолишади, 
сўнг ваҳимага тушишади. Ҳатто 
шарманда бўлмайлик деб қочиб 
қолишади. МуаззиНларнинг 
сертак ҳолда бирваракайига 
тўхтовсиз азон чақиришлари 
сабабли Аллоҳ мажусийлар ди- 
лига қўрқув солган эди. Ўшан- 
да шаҳарда тўрт мингга яқин 
жомеъ бўлиб, ҳар бир жамоа 
олтмиш-етмиш хонадон вакил- 
ларидан иборат эди (Абул Фазл 
Жалолиддин Қарший. “Мулҳакот 
ас-сураҳ ”, 98-бет).

* * *
1741 йили чоризм ҳарбийла- 

ри буйруғи билан Орсқцан Тош- 
кентга келган савдогар Шубай 
Арслонов бундай ёзади: “Шаҳар- 
ни маҳаллий амалдорлардан Ҳу- 
санбек бошқаради, у ҳокимлик- 
ни “Тўпабий (Қалдирғочбий)дан 
қабул қилган... Тошкент ҳудуд 
жиҳатидан Қозонга тенглашади. 
Шаҳарда боғлар кўп, улардан 
масжиддар кўп. Бухорий савдо- 
гарлар ҳар хил товарлар келти- 
риб, Тошкент ва Русия молла- 
рига алмашлаб қетишади” ( “06- 
ш,ественние науки в Узбекиста- 
не”, 1983, N4, стр. 42).

www.ziyouz.com kutubxonasi



Қуръони карим Ислом ша- 
риатининг асосий манбаидир. Ўн 
тўрт асрдан буён мусулмонлар 
ҳаётнинг фиққий-ҳуқуқий бар- 
ча масалалари ечимида унга су- 
яниб келишмоқда.

Пайғамбаримиз (соллаллоҳу 
алайҳи ва саллам) даврларида 
мусулмонлар жамоаси ўз турмуш- 
ларидаш ҳар бир масала юзаси- 
дан Расулуллоҳга (еоллаллоҳу 
алайҳи ва саллам) мурожаат 
қилишарди. У зот Қуръони ка- 
рим оятлари асосида бу масала- 
ларни ҳал этиб берар эдилар.

Ислом фикҳи икки хил ама- 
лий масалалар ҳукмларидан тар- 
киб топган. Биринчиси ибодат

ФИҚҲНИНГ АСОСИ
ҳукмлари бўлиб, таҳорат, на- 
моз, рўза, закот, ҳаж каби ибо- 
датларга доир масалалардир. 
Ибодатга оид ҳукмлар Қуръо- 
ни каримнинг бир юз қирқ 
оятида баён қилинган.

Иккинчиси муомалот ҳукм- 
лари. Буларга шартномалар, би- 
тимлар, жазо ва жиноятлар, ва- 
сият, никоҳ ва бошқа барча ин- 
сонлар ўртасидаш муиосабатлар 
га доир масалаларнинг ҳукмла- 
ри киради.

Одамлар эътиқод қилиш, 
фикрлаш, таълим олиш, иш би- 
лан машғул бўлиш, мулкка эга- 
лик қилиш, ҳур-озод бўлиб яшаш 
каби ҳуқуқларга эгадир. Бу инсо- 
ний ҳукукдар Курьони карим оят- 
ларвда мустаҳкамлаб қўйилган.

“У ўз томонидан сизларга 
осмонлардаги ва ердаги барча 
нарсаларни бўйсундирди. Албат- 
та, бунда тафаккур қиладиган 
қавм учун аломатлар бордир”.1

Аллоҳтаоло осмонлардаги ва 
ердаги барча нарсаларНиодам- 
лар учун, уларнинг яшаш эҳти- 
ёжлари учун зарур, фойдали 
қилиб яратди.

ва денгизда (от-улов ва кема- 
ларга) миндириб қўйдик ҳамда 
уларга пок нарсалардан ризқ бер- 
дик ва уларни Ўзимиз яратган 
кўп жонзотлардан афзал қилиб 
қўйдик”.3

Ислом шариатининг мақса- 
ди динни, жонни, ақлни, насл- 
нивамолни асрашдан иборат. 
Аслида ҳам, бугунга келиб кўта- 
рилаётган инсон ҳуқуқлари ма- 
салалари шу беш муҳим нарса
— дин, жон, ақл, насл ва мол- 
ни асрашга асосланган.

Ислом кишиларни бирор 
нарсадан қайтарган бўлса, шу 
беш нарсани ҳимоя қилиш учун 
кэйтаргандир. Бирон нарсага бу- 
юрган бўлса, шу беш нарсани 
асраш учун буюргандир.

“Шунингдек, биз уни (Қуръ- 
онни) арабий ҳукм сифатида 
нозил қилдик. Қасамки, агар 
сизга келган (шу) билимдан сўнг 
уларнинг ҳаво (хоҳиш)ларига эр- 
гашсангиз, сйз учун Аллоҳ (то- 
мони)дан бирор дўст ҳам, ҳимо- 
ячи ҳам йўқдир”.4 Пайғамбари- 
миз (соллаллоҳу алайҳи ва сал- 
лам) даврларида ҳар бир ечил-

лар. Пайғамбар (алайҳиссалом) 
саҳобаларини ҳар бир вазифа- 
ни адо этишда ўзаро иттифоқ 
бўлишни доимо насиҳат қилиб 
турганлар. Бу ҳақида қуйидаги 
оятни келтиришимиз мумкин: 

“Аллоҳнинг раҳмати сабаб- 
ли (сиз, эй Муҳаммад,) уларга 
(саҳобаларга) мулойим бўлди- 
нгиз, агар дағал, тошбағир 
бўлганингизда, албатта (улар) 
атрофингиздан тарқалиб кеттан 
бўлар эдилар. Бас, уларни афв 
этинг, (гуноҳлари учун) кечи- 
рим сўранг ва улар билан кенга- 
шиб иш қилинг! (Бирор ишга) 
азму қарор қилсангиз, Аллоҳга 
таваккул қилинг! Аллоҳ тавак- 
кул қилувчиларни севар”5.

Саидолим САИДОВ,
Тошкент Ислом университети 

тадқиқотчиси

'Жосия, 13-оят 
2Бақара, 22-оят 
3Исро, 70-оят 
4Раъд, 37-оят.
5Ол-и Имрон, 159-оят

“У сизлар учун 
ерни “нояндоз”, 
осмонни “бино” 
қилиб қўйди ва ос- 
мондан сув туши- 
риб, у сабабли сиз- 
ларга ризқ сифати- 
да мевалар (мева- 
ли дарахтларни) 
ундирди” 2

Инсон Аллоҳ 
таоло яратган нарсаларнинг гул- 
тожидир. Бош-қа барча нарса 
одам учун, одамнинг фойдаси 
учун яратилган.

“Дарҳақиқат, (Биз) одам 
фарзандларини (азиз ва) мукар- 
рам қилдик ва уларни қуруқлик

маган масалага Аллоҳцан ваҳий 
тушиб, бу масалалар дарҳол ҳал 
этилар эди. Баъзи ҳолатларда 
Пайғамбар (алайҳиссалом) са- 
ҳобаларини бошқа юртларга 
уларнинг ҳаётларини тўғри 
йўлга солиш учун юборар эди-

Москвада ўтган анжуман
Москва шаҳрида 

“Тамаддунлараро  
ҳамкорликнинг янги 
кўприклари” мавзуи- 
да халқаро анжуман 
бўлиб ўтди. Анжу- 
манда сўз олган 
Араб давлатлари Ли- 

гасининг Россиядаги элчиси Жума Фаржо- 
ний Ислом оламининг бу мамлакат билан 
муносабатлари истиқболини ижобий баҳо- 
лади. Унинг айтишича, Россия тамаддунла- 
раро мулоқотлар доирасида ўзига хос так- 
лифлар, узоқни кўзлаган ғоялар билан чиқ- 
япти.

Анжуманда Саудия Арабистони, Миср, 
Иордания, Қувайт, Фаластин ва бошқа Ис- 
лом давлатлари вакиллари ҳам иштирок 
этишди.

Интерфакс

Италия тутган йўл 
Италия Ислом 

дини ва Яқин Шарқ 
масалалари бўйича 
Индонезия билан му- 
лоқотларни ривож- 
лантиришга интиляп- 
ти. Мамлакат парла- 
менти халқаро ало- 
қалар комиссияси раиси Умберто Раннери 
ана шу ҳақца маълум қилди. Яқинда у Ита- 
лияга расмий ташриф билан келган Индоне- 
зия сиёсат ва тараққиётни ўрганиш бош кен-

гаши раҳбари Артаули Тобинг билан уч- 
рашган эди.

Индонезия вакили италиялик олимлар, жа- 
моат арбоблари билан ҳам суҳбатда бўлди. 
Бундай учрашувлар чоғида икки мамлакат 
университетлари, илм-фан марказлари ўрта- 
сида қатор соҳаларда ҳамкорлик юзасидан 
келишувлар имзоланди.

Ш А
Олтойда илк исломий газета

Барнаул шаҳрида 
Олтой ўлкасида илк 
исломий газета —  
“ Р о д н и ки  А л т а я ” 
нашрдан чикди. Рос- 
сия мусулмонлари  
Барнаул жамоасининг 
раҳбари ушбу нашр 
ташаббускори, тоғли- 

олтойлик тадбиркор Асқар Тўлабоев газета 
ҳомийи бўлишди.

Мат Иет

Россияда Саудия Арабистони 
маданияти кунлари 

Шу йилнинг4—
10 июн кунлари 
Москва шаҳрида 
Саудия Арабисто- 
ни маданият ҳаф- 
талиги ўтказилди.

Москва Давлат 
университети ку- 
тубхонасининг мажпислар залида ҳафталик- 
нинг тантанали очилиш маросими бўлди.

ИСЛОМ
В А

О Л А М

Тадбирда маданият ва кино бўйича федерал 
агентлик раҳбари Михаил Швидкой, Саудия 
Арабистони қироллиги маданият ва ахборот 
вазири Иёз ибн Амин Маданий қатнашди.

Ҳафталик давомида фотокўргазмалар, уч- 
рашувлар, маърузалар ва бошқа маданий 
тадбирлар, жумладан, Саудия Арабистони 
киноси фестивали ўтказилди.

Портал - Сгейо, Яе§пут

Шайх Тантовий таклифи
Дунёдаги энг йи- 

рик илм масканлари- 
дан бири “Азҳар” до- 
рилфунуни раҳбари 
Муҳаммад ~Саййид 
Тантовий Исломдаги 
икки асосий йўналиш
—  суннийлик ва шиа- 
лик тарафдорларини 
ўзаро яқин бўлишга, 
аҳил-иноқликка ча- 
қирди. Шундай ният 

билан у “Азҳар” дорулфунуни билан Эрон- 
даги илм марказлари ўртасида олимлар, му- 
тахассислар алмашиш таклифини илгари 
сурди.

“Суннийлар ва шиалар ўртасида самимий 
мупоқот, яХши фикрлашувлар билан мусул- 
монларнинг умумий манфаатларини ҳимоя 
этишга интилишни кучайтириш керак” , деди 
жумладан шайхТантовий.

Шайх Тантовий “Азҳар” дорулфунуни ана 
шундай баҳс-мулоқотлар учун муносиб май- 
дон бўлиши мумкинлигини билдирди.

РИА Новости

Ўттиз йил ўтиб
Миср ташқи 

ишлар вазири 
Аҳмад Абул Ҳайит 
эронлик ҳамкасби 
Манучеҳр Мутта- 
қийга мактуб 
йўллаб, диплома- 
тик муносабатлар- 
ни тиклаш учун му- 
зокараларни бошлашга рози эканини бил- 
дирди.

Истеъфога чиққан дипломатлар, сиёсат- 
чилар, халқаро муносабатлар бўйича муга- 
хассислар ва мисрлик академиклар аъзо 
бўлган кенгаш мажлисидан сўнг шундай 
қарорга келинди. Бу кенгаш Миср ташқи

ишлар вазирига Теҳрон билан бундан сал- 
кам ўттиз йил муқадцам, яъни 1979 йили 
узилган расмий алоқаларни тиклашни мас- 
лаҳат берди.

Ҳозирча бу икки Мамлакат дипломатия ма- 
қомида бўлмаган ваколатхоналар орқали 
қисман алоқа ўрнатиб турибди. Шунингдек, 
улар ўртасида савдо муносабатлари ҳам узи- 
либ қолган эмас.

Росбалт

“Ал -Жазира ”да суратга олинган 
Қатарнинг “Ап-Жазира” 

компанияси инглиз хизма- 
ти мусулмонлар ҳаётидан 
ҳикоя қилувчи тўрт фасл- 
дан иборатҳужжатли филм- 
ни намойиш этди.

Филм фасллари дав- 
рий тартибда Оврупадаги 
турли мамлакатлар, аниқ- 
роғи, Швеция, Испания, Германия ва Фран- 
ция мусулмонлари ҳаётининг ўзига хос то- 
монларини акс эттиради.

Филмнинг ҳар бир фасли тегишли ҳудуд- 
ларда ўсиб-улғайган маҳаллий режиссёрлар 
томонидан суратга олинган.

Лойиҳа муаллифи Элизабет Филиппули 
айтишича, филм бугунги Оврупа аҳолиси- 
нинг ирқий, диний ва этник қатламлари ора- 
сидаги янги, жуда муҳим ҳақиқатлар ҳақида 
ҳикоя қилади.

Мат.ги

Самарцандлик яёв сайёҳ 
Самарқандлик 

Абдулҳафиз Хур- 
рамов ҳар йили 
юзлаб чақирим  
масофани пиёда 
босиб ўтиб, Баҳо- 
уддин Нақшбанд,
Насафий, Имом Термизий каби алломалар 
мақбараларини зиёрат қилади. 2006 йили 
эса у Эроннинг Машҳад, Нишопур, Тур ша- 
ҳарларигача яёв бориб, Фаридуддин Аттор, 
Умар Хайём, Абулқосим Фирдавсий зиёрат- 
гоҳларида ҳам бўлди.

“Ўтган асрнинг 30 йилларида раҳматли 
отам ҳажни ният қилиб, яёв Макка сафарига 
отланадилар. АммО ўша йиллари Афғонис- 
тонда аҳвол нотинч бўлгани боис, яна ортга 
қайтишга мажбур бўладилар. Отам ниятла- 
рига етолмай оламдан ўтдилар. Энди эса бу

йўлни мен босиб ўтишни ният қилдим” , дей- 
ди Абдулҳафиз ака.

ргезз-т.т/о

“Халмарт” савдо тармоғи
“Халмарт” сав- 

до тармоғининг 
Оврупа мамла- 
катларида ҳалол 
маҳсулотлар со- 
тиладиган уч юз- 
тага яқин супер-  ̂
маркети очила- 
диган бўлди. Бу 
дўконларда дини- 
миз талабалари- 
га мос турли-ту- 
ман маҳсулотлар билан савдо қилинади. 
Бундай лойиҳани амалга оширувчи “Глохэкс 
консалтинг груп” тижорат ташкилоти ваки- 
ли Азул Шоҳ айтишича, илк савдо маркази 
Буюк Британиянинг Ридинг шаҳрида очила- 
ди. Ярим йил ўтиб, Францияда ҳам шундай 
дўкон иш бошлайди.

Азул Шоҳ яна, компания айрим савдо 
дўконларини қизиққанларга шартнома асо- 
сида ёки ижарага ҳам бериши мумкинлиги- 
ни таъкидлади. Тармоқнинг илк филиалла- 
рини қуриш юзасидан шартномаларни им- 
золаш маросими яқинда Куапа Лумпур шаҳ- 
рида бўлиб ўтди.

1ША

ИКТ раҳбарининг чацириғи
Жидда шаҳрида ўтган 

матбуот анжуманида Ис- 
лом Конференцияси 
Ташкилоти (ИКТ) бош 
котиби Акмалиддин 
Эҳсонўғли Ислом ола- 
ми муаммолари, Фалас- 
тин, Ироқ ва Ливандаги 
аҳвол ҳақида куюниб га- 
пирди. “Бу мамлакат- 
лардатинч мулоқотлар- 

ни йўлга қўйиш учун ҳар қанча уринмайлик 
деди бош котиб, мазкур масалалар бўйи- 
ча халқаро ҳамкорлик етишмаслиги туфай- 
ли зўравонликларни тўхтатишдан ожиз қоляп- 
миз”.

ИКТнинг сиёсий мулоқотлар жараёнида 
иштирок этишга доимий интилиши ҳақида га- 
пирар экан, Акмалиддин Эҳсонўғли жаҳон-

нинг етакчи мамлакатларини можароларни 
тинч йўл билан ҳал этишда холис ярашти- 
рувчилар бўлиб, ўртани ўнглашга чақирди.

АгаЬ Иет

ИКТ ёшлар анжумани 
Татаристон пойтахти Қозон шаҳрида «ИКТ

—  Россия. “Мулоқот ва ҳамкорлик учун” ёш- 
лар мулоқоти» халқаро анжумани бўлиб ўтди. 
Анжуманда ИКТ Ёшлар форуми президенти, 
Туркия бош вазири маслаҳатчиси Апи Са- 
риқоя: “Одатда ички сиёсатнинг бир қисми 
бўлган, давлат миқё- 
сига чиққан, яъни, 
бир тизимга солин- 
ган Ислом билан 
қўрқитиш (исломо- 
фобия) Россияда 
йўқ” , деган фикрни 
билдирди.

“Биз Россия му- 
сулмон жамоалари 
ёшлари билан, шу? 
нингдек, ёшларнинг 
бошқа ташкилотлари билан ҳам яқин ҳам- 
корлик алоқалари ўрнатиш ниятидамиз", 
деди Апи Сариқоя.

ИКТнинг “Мулоқот ва ҳамкорлик учун” 
Ёшлар форуми 2004 йил 35 мамлакатдан 
қирқта миллий ва халқаро ёшлар ташкилот- 
лари қатнашган анжуманда таъсис этилган 
эди. Ҳозир форум ИКТга аъзо 57 мамлакат 
ёшлар ташкилотлари ўртасида ҳамкорликни 
мустаҳкамлашга интилмокда.

Росбалт-Приволже

Имоми Аъзам ҳақида китоб
Нижний Нов- 

городнинг “Ма- 
дина” нашриёт 
уйи мазҳаббо- 
шимиз, буюк Ис- 
лом олими, му- 
тафаккир Имо- 
ми Аъзам Абу 
Ҳанифа ҳақида 
“Абу Ханифа. 

Жизнь и наследие” монографиясини босма- 
дан чиқарди. Китобни Ярославл жомеъ мас- 
жиди имоми, “Минарет” журналининг бош 
муҳаррири Рустам Ботир ёзган.

“Россия мусулмонларининг аксар қисми 
Имоми Аъзам мазҳабларига тобе бўлса-да,

ҳалигача мазҳабимиз асосчисининг ҳаёти, 
таржимаи ҳоли тўла баён этилган бир китоб 
қўлимизда йўқ эди, —  дейди “Абу Ҳанифа 
мероси” силсиласининг ношири, Нижегород 
Ислом институтининг ректори Дамир Муҳит- 
динов.

Эслатиб ўтамиз, шу пайтгача, “Абу Ҳани- 
фа мероси” силсиласида “Абу Ҳанифа фиқҳи. 
Диний амалиёт қонунлари” шунингдек, “Жа- 
ноза китоби” каби асарлар (рус тилида) 
нашр этилган.

Мат.ги

Хитойга сафар
Масжидул 

Ҳаром имом- 
хати^и маш-
ҳур Аб"
дурраҳмон Су- 
дайс Пекин 
Ислом универ- 
ситетига таш- 

риф буюрди. Пекин тайёрагоҳида Шайхни 
ХХР дин ишлари в|изири, Саудия Арабисто- 
нининг Хитойдаги|.элчиси, Хитой мусулмон- 
лари етакчилари 1лггиб олишди.

Пекин универсйтетидаги учрашувда Шайх 
талабаларга, унга ҳамроҳлик қилаётган мез- 
бонларга Ислом динимиз моҳиятан тинчлик- 
севар экани ҳақида, бутун дунё мусулмон- 
лари ўзаро аҳил ва ҳамкор яшашлари за- 
рурлиги тўғрисида гапирди.

“Ислом мусулмонлар учун барча замон- 
ларга ҳам мос келувчи тўлақонли ҳаёт 
тарзини тавсия этади. Ислом равнақи йўли- 
да холис хизмат қилиш бизнинг энг асосий 
вазифамиздир”, деди Шайх университет мас- 
жидида тўпланганларга мурожаат этиб.

Шайх Абдурраҳмон Судайс каби йирик му- 
сулмон олимнинг Пекинга ташрифи Хитой та- 
рихида илк бор кузатилаётган воқеалар си- 
расидандир.

Шж

“Ислом ва Ғарб: 
кўприкларни ўрнатиш”

Малайзияда “Ислом ва Ғарб: кўприклар- 
ни ўрнатиш” мавзуида халқаро анжуман 
бўлибўтди. Анжуманда тамаддунлараро му- 
носабатларнинг энг долзарб муаммолари 
муҳокама этилДи.

Анжуман ташаббускори Малайзия ташқи 
ишлар вазирлиги вакили айтишича, “Ишти-

рокчилар Ислом 
ва Ғарб ўртаси- 
даги тушунмов- 
чиликлар ўзани- 
ни тобора то- 
райтириш, яхши 
самарали муло- 
қотлар ўтказиш 
учун умумий тил 
топишга ҳаракат қилишди”.

Анжуманда таниқли диншунос ва публи- 
цист Карен Армстронг қатнашиб, “Ислом ола- 
мининг ички ва ташқи муаммолари” мавзу- 
ида такдимот суҳбати ўтказди.

Ш А

Ториц Рамазон мурожаати
“Сўнгги йигирма йил давомида Ғарб жа- 

миятида мусулмонлар ҳаёти нотинч ва қи- 
йин кечяпти. Кейинги беш йил эса, айниқса, 
серташвиш бўлди. “Террорчиликка қарши 
уруш” туфайли мусулмонлар ва туб ерли 
бўлмаган барча аҳолининг турмуши ёмон- 
лашди. Жамиятда юзага келтирилган қўрқув 
ҳиссининг кишилар онгига таъсири кучайди.

Оммавий ра-
! виш да т а Рғиб 

этилган, қўллаб-
қувватланган бу
омиллардан сиё-
сий мақсадларда,
айниқса, сайло-
волди мавсумла-
рида усталик би-
лан фойдаланиш-
япти”.

Женева университети француз адабиёти, 
араб тили ва исломият ўқитувчиси, таниқли 
олим Ториқ Рамазоннинг “Биз” деб номлан- 
ган мурожаати ана шундай бошланади.

Ториқ Рамазон мазкур мурожаатда Ғарб 
жамияти ва мусулмонлар ўртасидаги муно- 
сабатларнинг турли жиҳатларини, қийинчи- 
лик ва камчиликларини атрофлича таҳлил 
этади. Муаммоларни ҳал этишнинг ўзига хос 
йўлларини тавсия қилади.

Эслатиб ўтамиз, Ториқ Рамазон йигирма- 
дан ортиқ китоб, етти юзта мақола муалли- 
фидир. Турли исломий лойиҳаларда фаол иш- 
тирок этади.

МатОпИпе.пе1

/  уТўғри ва дуруст 
/  \ бўлмаган савдо

■ /  | — :—  —)и чКХ*,, , * I с|У1к

(«Ҳидоя», «Мухтасарул виқоя», «Қозихон», «Раддул муҳтор» ва 
«Дуррул муҳтор» китоблари асосида) *

Маълумки, рукни (таянчи) бузилган  
амаллар амал ҳисобланмайди. Жумладан 
рукни бузилган савдо ҳам. Рукни бузил- 
ган савдо ботил савдо дейилади.

Савдонинг рукни розиликдир. У ақлли 
кишилардан содир бўлади. Шунинг учун 
мажнун ва ақлини танимаган ёш боланинг 
савдоси ботилдир.

Савдо ҳисоб бўлишининг яна бир шар- 
ти айрибошланаётган нарсалар мавжуд, 
қийматли мол бўлиши керак. Мавжуд бўл- 
маган, мол ҳисобланмайдиган, қиймати 
йўқ нарсалар устидаги савдо бўлмайди, 
ботил савдодир.

Шунга кўра бўғиз қони, ҳаром ўлган мол, 
озод инсон ва одам аъзоларининг (сочи, 
сути) савдоси (мол ҳисобланмагани учун); 
тўнғиз, хамр, ҳаром ўлган молнинг ошлан- 
маган териси каби нарсаларнинг савдо- 
си (қиймати йўқ бўлгани учун. Ҳаром ўлган 
молнинг терисини тузлаб сувини қочир- 
гач, сотса бўлади), ҳаводаги (ушланмаган) 
қушнинг, денгиз, дарё ва ҳовузлардаги (ту- 
тилмаган) балиқнинг, ўриб йиғиб олинма- 
ган ўт ўланларнинг, ҳайвонларнинг пушти 
ва ҳомиласининг, вақф қилинган нарсанинг 
савдоси (мулк ҳисобланмаганидан ва йўқ 
нарса ҳисобида бўлганидан) савдо бўлмай- 
ди, ботилдир. Бу саналганлар билан сав- 
до қилиб бўлмайди.

Ботил савдо билан олинган нарса омо- 
нат ҳукмидадир. Уни ишлатиб бўлмайди. 
Масалан, ақлини танимаган ёш болага нар- 
са сотган киши у нарсани қайтариб олиб 
пулини қайтариб бериши лозим. Уруғ со-

Давоми. Олдинги қисмлар ўтган сонларда.

тувчидан қовун уруғини беришни сўраган 
(сотиб олганў кишига қовун уруғи ўрнига 
бодринг уруғини бериб юборса, йўқ нар- 
са устида савдо бўлганидан савдо ботил 
бўлади. Бу ҳолда бодринг уруғини олган 
киши уни сотувчига қайтариб бериши ва 
пулини олиши керак.

Бир қанча ҳолатларда савдо тўғри ва 
дуруст бўлмайди. Тўғри ва дуруст бўлма- 
ган савдо фосид савдо дейилади. Со- 
тувчи ва харидор ўртасида низо чиқи- 
шига сабаб §ўладиган ҳар қандай ноа- 
ниқлик савдЪни фосид қилади. Бу ноа- 
ниқлик савдо қилинган молда ё тўлана- 
диган пулда ёки пулни тўлаш муддатида 
бўлиши мумкин.

Масалан, сотувчи тахлаб қўйилган те- 
рак ходаларини “эллик дона, юз эллик 
минг сўмга сотдим” дегач, олувчи олиб 
санаганида қирқ тўққизта ё эллик битта 
чиқса, савдо фосид ҳисобланади. Чунки 
савдо эллик дона терак ходаси устида 
бўлган эди. Ходалар сони эллик бир дона 
чиққанида олувчи қайтариб бериши ке- 
рак бўлган терак ходаси номаълум бўла- 
ди. Бу у олиши керак бўлган эллик дона 
хода ҳам номаълум деганидир, Чунки те- 
рак ходалари бир-биридан фарқ қилади. 
Олувчи уларнинг яхшиларини олишни ис- 
таса, сотувчи ёмонини беришни истай- 
ди. Бу ҳол низога олиб боради.

Терак ходалари сони қирқ тўққизта чиқ- 
қанида эса олувчи улар учун қанча пул 
тўлаши кераклиги ноаниқ бўлади. Зеро, 
савдо эллик дона устида бўлгани учун пул 
элликка тақсим қилинади. Бу ҳолда йўқ 
бўлган бир дона терак ходасининг сифа- 
ти номаълум бўлгани учун қолган терак-

ларнинг ҳам нархи аниқ бўлмайди. Бу ҳам 
низога олиб боради.

Молни насияга сотиб олган киши, уни 
сотгандан сўнг пулини бераман, деб со- 
тиб олган бўлса, (пулини тўлаш кунини 
аниқ белгиламаса) савдо фосид бўлади. 
Бу ҳам низога сабаб бўлади.

Савдода у тақозо қилмаган шартлар 
қўйиш ҳам савдони фосид қилади. Бунга 
мисоллар жуда кўп. Масалан, “уйимга эл- 
тиб беришингиз шарти билан бир қоп қар- 
тошка сотиб олдим” ; “Сигирни бўғоз де- 
ганингиз” ё “сигир ўн литр сут бериши учун 
сотиб олдим” ; “шолингиз етмиш фоиз гу- 
руч беради, деб олдим” ва ҳоказо. Уй оо- 
тиб олганида “бир ой ўтириб тураман сўнг 
бўшатиб бераман” , деб сотиш ҳам фо- 
сид савдодир. Бу савдода савдо тақозо 
қилмаган шартга қўшимча молни насия 
қилиш шарти ҳам бор. Бу ҳам савдони 
фосид қилади. Зеро, мол (салам савдо- 
си бундан мустасно) ҳеч қачон насия 
қилинмайди.

Сотилаётган нарсани у солинган идиш 
(қоп) билан ўлчаб умумий вазндан идиш 
(қоп) вазнига тенг бўлмаган вазнни чиқа- 
риб ташлашни (масалан, қоп оғирлиги 0,5 
кг. бўлганида қоп учун 1 кг. чиқаришни) 
шарт қилиш ҳам савдони фосид қилади.

Савдо фосйд бўлганида олувчига ҳам, 
сотувчига ҳам уни бекор қилиш вожиб 
бўлади. Олувчи молни қабул қилиб олган 
бўлса, унинг учун тўлаган пулини қайта- 
риб олиб молни сотувчига қайтариб бе- 
риши лозим, Агар молни сотиб юборган 
ё ҳадя қилиб берган ё вақф қилган ё га- 
ровга қўйган ё садақа қилган ё истеъмол 
қилган ё унга молидан қўшилган бўлса, у 
молнинг ўхшашини (агар ўхшаши бўлса) 
қайтариши; ўхшаши бўлмаса, уни олган' 
кундаги қийматини (қанча бўлса ҳам) тўла- 
ши керак. Зеро, савдо фосид бўлганда 
мол олувчига келишиган нарх билан эмас, 
қиймати билан ўтади.

Фосид савдо билан олинган молни иш- 
латиш, истеъмол қилиш ҳалол бўлмайди. 
Агар уни сотиб фойда кўрган бўлса, фой- 
дасини садақа қилиш керак.

Молни фосид савдо билан сотиб олган 
киши оламдан ўтса, уни қайтариш мерос- 
хўрлар зиммасига ўтади.

Муҳаммад Шариф ЖУМАН

кл

МУМИННИНГ 
МЕЪРОЖИ

“Мўминлар ва мўмииалар бир-бирларига 
дўстдирлар: (одамларни) яхшиликка буюрадилар, 
ёмонликдан қайтарадилар, иамозии тўкис адо эта- 
дилар, закотни (ҳақцорларга) ато этадилар, Аллоҳ 
ва Унинг Пайғамбарига итоат қиладилар. Ана ўша- 
ларга Аллоҳ марҳамат кўрсагур. Албатта Аллоҳ 
қудратли, ҳикматлидир” (Тавба, 71).

(Эй Муҳаммад алайҳиссалом,) имон келтиргаи 
баццаларимга айтинг, иамозни тўкис адо этсин- 
лар, олди-сотди ва ошна-оғайиигарчилик бўлмай- 
диган Кун (қиёмат) келиб қолишидан илгари Биз 
уларга ризқ қилиб берган иарсалардан махфий ва 
ошкора инфоқ-эҳсон қилсинлар” (Иброҳим, 31).

Абу Ҳурайрадан (розийаллоҳу анҳу) ривоят 
қилинади. Расулуллоҳ (соллаллоҳу алайҳи ва сал- 
лам) айтдилар: “Агар одамлар азонда ва бирин- 
чи сафда нималар борлигини билганларида, сўнгра 
қуръадан бошқа илож топишолмаса, албатта қуръа 
ташлаган бўлур эдилар. Агар иссиқ пайтда на- 
мозга боришда нима борилгини билганларида, 
кимўзарга боришар эди. Агар хуфтон ва бомдод 
намозларида нима борлишни билганларида уларга 
эмаклаб бўлса ҳам келар 
эдилар” (Имом Бухорий,
Муслим, Термизий, Насаий 
ривояти).

Абдуллоҳ ибн Умардан 
(розийаллоҳу анҳу) ривоят 
қилинади. Расулуллоҳ (сол- 
лаллоҳу алайҳи ва саллам): 
“Ким аср намозини ўгказиб 
юборса, гўёки аҳпини ва мо- 
лини йўқотибди”, дедилар 
(Имом Бухорий, Муслим, Абу 
Довуд ва Термизий ривояти).

Анвар АҲМАД
тайёрлади

395 йили ҳар икки вилоят 
ҳам Византия таркибига  
кирди. Олтинчи асрдан  
бошлаб мамлакатга славян-л 
лар кира бошлади.

680 йили Аспаруҳхон  
бошчилигида биринчи Бол- 
гария подшоҳлиги ташкил 
топди.

Ниҳоят, Византия янги 
давлатни тан олди. 894 
йилда ака-ука Кирилл ва 
Мефодий славян ёзувини 
жорий қилди. 1014 йили 
Византия императори Ва- 
силий Иккинчи Беласит- 
сада булғор қўшинларини

БОПГЙРИЯ РЕСПУБПИКНСИ
Майдони: 110.912 кв.км. 
Аҳолиси: 8.9 миллион киши 
Пойтахти: София шаҳри 
Тузуми: республика
Давлат бошлиғи: президент 
Маъмурий тузилиши: 9 та ви- 
лоят
Йирик шаҳарлари: Пловдив, 
Варна, Русе, Бургас, Стара- 
Загора.
Пул бирлиги: лев

тор-мор қилгач, у яна Ви-^ 
зантия таркибига қўшиб 
олинди. 1187 йили эса ик- 
кинчи марта мустақил Бол- 
гария подшоҳлиги ташкил 
топди.

М илоднинг 1396 йили 
Болгария турклар қўлига 
ўтди ва беш юз йил мобай- 
нида Усмонли салтанат 
таркибида бўлди. 1878 
йилги рус-турк уруши на41 
тижасида мамлакат шимо- 
лида пойтахти София шаҳ-, 
ри бўлган мустақил Болга-5

рия князлиғи тузилди, Жа- 
нубий қисми Шарқий Руме- 
лия номи билан Туркиянинг 
мухтор вилоятига айланди. 
Етти йилдан кейин Плов- 
дивда туркларга қарши 
кўтарилган қўзғолон натижа- 
сида ҳар иккови бирлашти- 
рилди. 1908 йилда Болга- 
рия Туркиядан тўла муста- 

,қиллигини эълон қилди ва 
подшоҳликка айлантирил- 
ди. Биринчи ва иккинчи 
жаҳон урушларида Болга- 
рия Олмония тарафида 
бўлди. 1946 йили мамла- 
катда подшоҳлик тугатилиб, 
Болгария Хапқ Республика- 
си тузилди ва 1991 йили 
у Болгария Республикаси- 
га айлантирилди.

Болгария иқтисоди анча 
ривожланган. Саноатнинг 
машинасозлик, металлур- 
гия, озиқ-овқат, тўқимачи- 
лик, кимё, ёғочни қайта 
ишлаш каби тармоқлари 
етакчИлик қилади. Айниқса, 
София, Варна, Русе, Бур-

■:̂ рм6ена
Варна Константин

Еленитс

Нссебр̂/
Бургасч 
Созополь'

Болгария

Қора депгиз
.■ Пяоедив Бороаец

.Бамсет П“мпорово
Туркия

Болқон ярим оролида  
жойлашган ҳозирги Болга- 
рия ерларида милоддан 
аввалги саккизинчи асрда 
фракийлар яшашган. Ке- 
йинчалик мамлакатнинг 
денгиз соҳилларида юнон 
колониялари пайдо бўлди. 
Милоднинг биринчи асрига 
келиб, уни Рим давлати 

босиб олди 
ва Мезия 
ҳамда Фра- 
кия вилоятла- 
рини ташкил 
этди. Рим им- 
п е р и я с и 
парчалангач, 
м и л о д н и н г

Греция

Аҳолининг 83 фои- 
зи проваслав ди- 
нида, Оврупа Ис- 
ломий ташкилот- 
лар иттифоқи ах̂ - 
борот бўлими маъ- 
лумотларига кўра,
2 миллион 600 
минг киши Ислом 
динига  эътиқод  
қилади. Уларнинг 
асосий қисми турк^ 
лар, қолганлари  
аввал насроний бўлиб, ке- 
йинчалик Исломни қабул 
қилганлар (пўмиқлар) ва 
лўлилардир.

Б о л г а р и я  
мусулмонлари 
мамлакатнинг 
ижтимоий-сиё- 
сий ҳаётида  
фаол қатнаш- 
мокдалар. Бол- 
гария парла- 
ментидаги 13 
мусулмон де- 
путати ўз дин- 
д о ш л а р и н и н г  
манфаатлари- 

ни ҳимоя қилади. Улар бир- 
лашган “Ҳақ ва эрк учун” 
ҳаракати Болгариядаги  
сайловлар чоғида сайлов- 
чиларнинг 12 фоиз овози- 
ни олиб, мавқеи жиҳатидан 
учинчи сиёсий кучга айлан- 
ди. Болгариядаги етакчи 
социалистик партия ҳукумат

Манбалар:
1. “Странь! мира” , Спра- 

вочник. Москва, 2003 г. 24—  
27-стр.

2. “Атлас мира” , Спра- 
вочник. Москва, 2003 г. 49- 
стр.

3. Интернет материалла-
ри.

гас, Пловдивдаги машина-' 
созлик корхоналари мамла- 
кат саноатининг фахри са- 
налади. Ер остидан металл, 
маъданлар қазиб олинади. 
Қишлоқ хўжалиги ҳам 
аҳамиятли ўринда, мамла- 
кат аҳолисининг бешдан 
бир қисми шу соҳада иш- 
лайди. Асосан буғдой, мак-: 
кажўхори, арпа, шоли, та- 
маки ва кунгабоқар етиин 
Тирилади. Болгария узум ва 
помидор етказиб беришда 
дунёда етакчи ўринларда 
туради. Сайёҳлик ҳам анча 
тараққий этган, Варна, Қу-

ёшли соҳил, Олтин қум ку- 
рортларига ҳар йили минг- 
лаб сайёҳ дам олгани ке- 
лади. Болгария четга ма- 
шина ва ускуналар, озиқ- 
овқат, рангли металл руда- 
лари чиқарса, хориждан  
нефт ва газ, кимё саноати 
маҳсулотлари, металл ру- 
далари олиб келади. 
Асосан Россия, Олмо- 
ния, Италия, Туркия, 
Греция билан иқтисо- 
дий алоқа ўрнатган.

Мамлакат аҳолиси- 
нинг 85 фоизи бол- 
гарлардан, 9 фоизи 
турклардан иборат. 
Бундан ташқари лўли- 
лар, македониялик- 
лар, руслар ва арма- 
нилар ҳам яшайди.

тузишда мусулмонлар ҳара- 
кати ёрдамига муҳтож  
бўлмокда. 2001 йил июли- 
да илк марта ҳукумат тар- 
кибига мусулмонлар кири- 
тилди. Ўшанда уларга қиш- 
лоқ хўжалиги ва фавқулод- 
да ҳодисалар вазири, шу- 
нингдек, молия, иқтисод, 
қурилиш, атроф-муҳит ва 
мудофаа вазирлари ёр- 
дамчилари вазифалари  
таклиф этилган эди.

Болгариянинг Қиржали, 
Разград, Смолян, Тиргов- 
ши, Шумен, Хасково вило- 
ятларида мусулмонлар  
сони насронийларга қара- 
ганда кўпчиликни ташкил 
этади. 1744 йилда қурилган 
энг катта “Тамбул жомиа” 
масжиди ҳам Шумендадир. 
Болгариядаги икки асосий 
конфессия вакиллари —  
православ насронийлари 
ва мусулмонлар ўзаро тинч- 

тотувликда яшаб, мам- 
лакат равнақига муно- 
сиб ҳисса қўшишмокда.

Аҳмад ТУРСУН

Саҳобалар ҳаёти

Умайр ибн Ваҳб Бадрда Ислом нурини сўндириш учун қилич 
кўгарган қўмондонлардан бири бўлган. У қагьиятли, мулоҳаза- 
ли инсон эди. Шу боис қавми уни Бадрга келган мусулмонлар 
сонини аниқяаб, мавжуд кучларини билиш учун сайлади.

Умайр ибн Ваҳб отига миниб, яширин йўллар билан мусул- 
монлар қароргоҳига борди. Сўнгра қавмига: “Улар уч юзга яқин 
киши”, деган маълумотни келтирди. Унинг тахмини тўғри эди.

“Ортларида ёрдамчи кучлар борми?” деб сўраганларида бун- 
дай жавоб берди: “Ортларида ҳеч нарса кўрмадим. Аммо, эй 
Қурайш қабиласи, ўлимга тик боқувчи кишиларни кўрдим. 
Кучли бўлмаган қабиланинг улар қиличига итоат этишдан ўзга 
чораси йўқ. Аллоҳга қасамки, бизлардан кимдир ўлмагунича 
уларнинг бирортасини ўлдириб бўлмайди. Биздан ҳам улар со- 
нига тенг одам ўлса, ҳаётнинг қизиғи қоладими? Қатьий бир 
қарорга келишингиз шарт”.

Қурайш оқсоқолларидан бир гуруҳи унинг сўзларидан таъ- 
сирланди. Одамларини йигаб, Маккага қайтмоқчи бўлишди.

Агар Абу Жаҳл қавмининг фикрини ўзгартирмаганида, улар 
қалбида адоват оловини ёқмаганида, эҳгимол уруш ҳам бўлмас-
миди...

* *
Маккаликлар Умайр ибн Ваҳбга “Қурайш шайтони” деб 

лақаб қўйган эдилар. Бадр куни унинг бошига шундай бало 
келдики, ўзи ҳам, қавми ҳам иложсиз қолди. Қурайшликлар 
енгилиб, Маккага қочди. Умайр ибн Ваҳб эса уларнинг бир 
қисми билан Мадина атрофларида қолди. Чунки ўғли мусул- 
монларга асир тушган эди.

Бир куни Умайр амакиваччаси Сафвон билан учрашди. Саф- 
воннинг мусулмонларга душманлиги кун сайин ортмоқца эди. 
Ахир отаси Умаййа ибн Ҳалаф Бадрда ўлдирилди. Шу зайл 
икки амакивачча ниҳоятда аламзада бўлиб қолишди...

Шу ўринда Урва ибнЗубайр нақл қилган ривоятга эътибор 
берайлик:

Сафвон:
— Бадрда ўлганларни эсласак, Аллоҳга 

қасам, улардан кейин ҳаётнинг қизиғи қолма- 
ди, — деди.

Умайрайтди:
— Тўғри айтасан, Аллоҳга қасам, бўйним- 

даги қарзларим бўлмаганида, шунингдек, 
оиламнинг тирикчилик ташвишидан қўрқма- 
танимда уловимга миниб, Муҳаммаднинг ол- 
дига борардим. Уни ўлдирардим. Қолаверса, у 
билан ҳал қилишим зарур бўлган масала ҳам 
бор. Асирлиқцаги ўғлимни қутқаришим керак.

Фурсатдан фойдаланган Сафвон:
— Қарзингни бўйнимга оламан, уни мен 

тўлайман. Оилангни ҳам боқаман, — деди.
— Ундай бўлса, гап орамизда қолсин. 
ШуНдан сўнг Умайр қиличини заҳарлади.

Мадинага қараб кетди.
Умар ибн Хаттоб (розийаллоҳу анҳу) бир

гуруҳ мусулмонлар билан Бадр жанги, Аллоҳ- 
нинг ўша кунги марҳамати ҳақида суҳбатлапшб 
ўтирганида, Умайр ибн Ваҳбни кўриб қолди. У 
уловини масжид эшиги ёнига чўктирди, қўлида 
қилич бор эди. Буни кўрган Умар ибн Хаттоб:

— Бу ит Аллоҳнинг душмани Умайр ибн Ваҳб- 
ку! Аллоҳга қасам, у албатта бирор ёмон ниятда 
келган, деди.

а Сўнг Ҳазрати Умар Аллоҳ расулининт (сол-
лаллоҳу алайҳи ва саллам) ёнларига кириб:

— Эй Аллоҳнинг расули! Аллоҳнинг душма- 
) ни Умайр ибн Ваҳб қилич кўтариб келди, —

деди.
Расулуллоҳ (соллаллоҳу алайҳи ва саллам) 

унга: ■
— Уни олдимга олиб кел, — деб буюрдилар.
Умар душманининг бўйнидаги қиличи ипи-

дан тортиб, уни Расулуллоҳ (соллаллоҳу алайҳи 
ва саллам) ҳузурларига олиб борди. Бу ҳолатни 
кўрган Пайғамбаримиз (алайҳиссалом):

— Қўйиб юбор уни, Умар! — дедилар. —
Умайр жоҳилия даврининг саломини бериб,

хайрли тонг тилади.
Расули акрам (соллаллоҳу алайҳи ва саллам):
— Аллоҳ бизга сенинг саломингдан кўра хайр- 

ли бир салом йўллаган, эй Умайр! — “Ассалому 
алайкум!?; Бу жаннат аҳтининг саломидир, де- 
дилар.

— Йўқ, эй Муҳаммад, Аллоҳга қасам, ме- 
нинг билганим эскиларнинг сўзларидир.

— Нима мақсадда келдинг, эй Умайр!
— Қўлингдаги асир ўғлим учун келган эдим.
— Нега бўйнингга қилйч тақиб келдинг?
— Аллоҳ барча қиличларга қирғин келтир- 

син! Бизга фойдаси бормикин?..
— Менга тўғрисини айт, эй Умайр. Нега кел- 

динг?
— Нега келганимни айтдим-ку.
— Йўқ! Сен билан Сафвон ибн Умаййа ик- 

каланг бир тош устига ўтириб, Қурайшдан Бадр- 
да ўлган кишиларни эсладинглар. Сен: “Қарзим

в ва оилам бўлмаса эди, бориб Муҳаммадни ўлди- 
рардим”, дединг. Сафвон эса мени ўлдиришинг 
эвазига барча қарзларингни ва оиланг тирикчи- 
лигини ўз зиммасига олди. Ҳолбуки, Аллоҳ сен 
қилмоқчи бўлган иш олдига тўсиқ қўяди.

Шунда Умайр шаҳодат калимасини айтди: 
“Шаҳодат бераман, Аллоҳцан ўзга илоҳ йўқ. Яна 
шаҳодат бераман, сен Унинг пайғамбарисан... &

Бу фақатгина мен билан Сафвоннинг ўртаси- 
да бўлиб ўтган гап эди. Аллоҳга қасам, бунинг 
хабарини сенга фақатгина Аллоҳ етказган. Мени

ҳам Исломга етиштирган Аллоҳга шукрлар 
бўлсин...”

Пайгамбаримиз (алайҳиссалом) саҳобаларга:
— Биродарингизга динни яхшилаб ўргатинг. 

Қуръон ўқитинг, асир ўғлини озод этинг, — 
деб буюрдилар.

* * *

Шундай қилиб, Умайр ибн Ваҳб муеулмон 
бўлди. Бу воқеадан кейин Умар ибн Хатгоб бун- 
дай деди: “Аллоҳга қасамки, бизнинг ёнимизга 
келгунига қадар ҳатто тўнғиз Умайрдан кўра мен 
учун севимлироқ эди. Бугун эса уни ҳатто баъзи 
болаларимдан ҳам кўпроқ яхши кўраман”.

* * *

Умайр Исломнинг сабр-тоқатда кенглигини 
ва Пайғамбаримизнинг (соллаллоҳу алайҳи ва 
саллам) буюклигини ўйлаб ўтирарди. Исломга 
тузоқ қўйиб, Расулуллоҳ (соллаллоҳу алайҳи ва 
саллам) билан саҳобаларга қарши жанг қилиб, 
Маккада беҳуда ўтган кунларини эслади. Бадрда 
бошига тушган балони, қандай урушганларини 
хотирлади. Бугун эса Расулуллоҳни (соллаллоҳу 
алайҳи ва саллам) ўлдириш ниятида қилич кўта- 
риб келган эди. Буларнинг барини: “Аллоҳцан 
ўзга илоҳйўқ. Муҳаммад Аллоҳнинграсулидир” 
калимасибир зумда йўққа чиқарди.

Ўтмишдаги барча хатоларини Ислом бир лаҳ- 
зада шундай ўчириб ташлайдими? Мусулмонлар 
аввалги зулмини ва душманлигини бир лаҳзада 
унутиб, унга қучоқ очадиларми? Япшринча ёмон- 
лик қилиш ва разил ният билан олиб келган 
қиличи кўз олдиларида ялтираб турса ҳам, барча 
ишлари унутиладими? Шу дамда Умайрнинг му- 
сулмонлигидан бошқа ҳеч нарса эсга олинмай- 
дими? У ҳазрати Пайғамбаримизнинг (алайҳис- 
салом) саҳобаларидан бирига айландими? Дўстла- 
рига дўст, душманларига душман бўлдими? Икки 
дақиқа аввал ўлимини хоҳлаган шу Умар; ибн 
Хаттобга ҳозир болаларидан ҳам севимлироқки- 
шига айландими?

Умайр мусулмон бўлгач, Ислом ҳақиқатдан 
ҳам буюк дин эканини англади.

Бир оздан кейин Умайр бу диннинг ўз гарда- 
нига юклаган вазифасини тушуниб етди. Қанча 
жанг қилган бўлса, шунча хизмат этиши; Ис- 
ломга қарши ташвиқот олиб борганичалик унга 
даъват қилиши; Аллоҳ ва Унинг расули севган 
барча гўзал фазилатларга эга бўлиши лозимли- 
гини англади. Шундай кунларнинг бирида Ал- 
лоҳнинг расулига бундай деди: “Ё Расулуллоҳ! 
Мен Аллоҳнинг нурини сўндиришга киришган,

Аллоҳ таолонинг динига эътиқод қилган киши- 
ларга кўп озор берган бир кимса эдим. Энди мен- 
га рухсат беришингизни сўрайман. Мен Маккага 
бориб, одамларни Аллоҳ ва Унинг расулига, Ис- 
ломга даъват қилишни истайман. Балки уларга 
Аллоҳнинг ҳидояти насиб этар...

Ўша кунлари Сафвон ибн Умаййа Макка кўча- 
ларида кибр билан юрар, турли йиғилишларда 
ўз ҳурсандчилигини ошкор этар эди.

Қавм-қариндошлар отасининг суяклари ҳали 
Бадр қудуқяарида совимай туриб, Сафвоннинг 
севиниш сабабини сўраганларида, ғурур билан 
қўлларини қовуштириб: “Бир неча кундан ке- 
йин хабари келадиган ва сизларга Бадр воқеаси- 
ни унуттирадиган бир воқеага севининглар!” дер 
эди

Ҳар тонг Маккадан ташқарига чиқиб, кар- 
вонлардан: “Мадинада бирор янгилик содир 
бўлмадими?” деб сўрарди. Улардан ўзига маъқул 
жавобни олмас эди. Ҳеч ким Мадинада фавқу- 
лодца бир воқеа кўрган ё эшитганини сўзламас 
эди.

Сафвон умидсизликка тушмади. Карвонлар- 
дан суриштиришда давом этаверди. Ниҳоят, кун- 
ларнинг бирида бир гуруҳга дуч келди ва “Ма- 
динада янги воқеа юз бермадими?” деб сўради. 
Йўловчи: “Ҳа, буюк бир воқеа содир бўдци”, 
деб жавоб берди.

Севинчдан Сафвоннинг юзи ёришиб, гўё бу- 
тун олам уникидай туюлиб кетди. Шошилиб, 
нафасй тиқилиб, ўша одамдан қайта сўради: 
“Нима бўлди? Тезроқ гапир”. Нотаниш одам: 
“Умайр ибн Ваҳб мусулмон бўлди” деб жавоб 
берди..

Сафвоннинг дарду дунёси бирдан қоронғу- 
лашди. Қавмига хушхабар келтиради, Бадр жанг- 
гини унуттиради, деб кутган воқеаси ўрнига чақ- 
моқ чаққандек келган ушбу хабар уни тамомила 
гангитиб қўйди...

* * *
Мадинадан йўлга чиққан Умайр Маккага етиб 

келди. Уни биринчи бўлиб Сафвон қарши олди. 
Сафвон унга ташланишга тайёр эди. Бироқ Умайр 
қўлидаги қилични кўриб, ҳақорат сўзлари айт- 
ди, холос.

Умайр ибн Ваҳб қисқа мудцат ичида Маккага 
мусулмон бўлиб қайтган эди. У Умар ибн Хат- 
тобдек ҳайбат билан келиб, бундай деди: “Ал- 
лоҳга қасам, кофирликни ҳимоя қилган еримда 
Исломга даъват этаман”.

Умайр бу сўзларни ўз ҳаракати учун шиор 
қилиб олди. Шу пайтгача ўзи қарши курашган 
динга ҳаётини бағишлашга қарор берди.

Шу зайлда вақтдан унумли фойдаланиб, ке- 
чаю кундуз, очиқ-ойдин Исломни ташвиқ этди. 
Қалбидаги имончнури унга ишонч, куч-қувват 
бағишларди.

Бир неча ҳафта ичида Умайр ибн Ваҳб сабаб- 
ли ҳидоят топган, Исломни қабул қилганлар 
сони ўзи тахмин қилганидан ҳам ошиб кетди. 
Умайр мамнун бўлиб Мадинага йўл олди.

Бепоён чўл бу инсондан ҳайратланган бўлса 
ажаб эмас. Бир неча кун аввал Мадинага Пай- 
ғамбарнй ўлдиришдек гуноҳни кўзлаган ҳолда 
қилич кўтариб ўтган эди. Кейин эса Мадинадан 
қайтишда чўлни ўзгача бир қиёфада, севиниб, 
туясининг устида Қуръон ўқиган ҳолда кечиб 
ўтди. Энди эса яна ўша киши чўлни учинчи ма- 
ротаба босиб ўтяпти. Йўл бўйи: “Ла илаҳа ил- 
лаллоҳ” деб таҳлил ҳамда такбир айтмоқца.

Макка фатҳ этилган куни Умайр дўсти ва 
яқини Сафвон ибн Умаййани унутмади. Унинг 
ёнига бориб, динни қайтадан тушунтириб, Ис- 
ломга даъват этмоқчи бўлди. Бироқ Сафвон Жид- 
дадаги яшаш жойидан сафарга ҳозирланаётган, 
у ердан кемага ўтириб, Яманга қочишни режа- 
лаштираётган эди.

Сафвоннинг аҳволини кўргач, Умайрнинг 
юраги иораланди. Имкон қадар уни қутқаришга 
бел боғлади. Тезда Расулуллоҳнинг (соллаллоҳу 
алайҳи ва саллам) ёнларига келиб, бундай деди:

— Эй Аллоҳнинг расули! Биласиз, Сафвон 
ибн Умаййа қавмининг бошлиқиаридан бири. 
Сиздан қочиб жон сақлаш учун денгизга йўл 
оляпти. Аллоҳнинг салоти сизга бўлсин, унга 
омонлик беринг.

Пайғамбаримиз (алайҳиссалом):
— Унга омонлик бердим, — дедилар.
— Эй Аллоҳнинг расули! Омонлик эълон қил- 

ганингизни билдирувчи бир белги беринг, — 
деган эди, Расулуллоҳ (соллаллоҳу алайҳи ва сал- 
лам) унга Маккага киришда бошларига ўраган 
ёпинчиқиарини бердилар.

Воқеанинг ниҳоясини Урва ибн Зубайр бун- 
дай баён қилади:

“Умайр қўлида муборак ёпинчиқ билан Саф- 
вон кемага чиқаётганида унга етиб олди ва:

— ;Эй Сафвон, ота-онам ҳаққи, Аллоҳцан 
қўрқ, Аллоҳцан! Жонингни нима учун хатарга 
қўйяпсан? Бу Расулуллоҳцан омонлик белгиси.

Уни сенга олиб келдим,
— деди.

Сафвон эса:
— Минг лаънат сен- 

га! Ёнимга яқинлаша 
кўрма, мен билан сўз- 
лашма, — деди.

— Эй Сафвон... Ота- 
онам ҳаққи, Расулуллоҳ 
инсонларнинг энг фа- 
зилатлиси, энг кўп ях- 
шилик қилгани, энг 
ҳалим табиатлиси ва 
энг хайрлисидир. Унинг 
иззати сенинг ҳам из- 
затинг, унинг шарафи се- 
нинг ҳам шарафингдир.

— Жонимдан ташвишда- 
ман.

— Қўрқма, у зот (алай- 
ҳиссалом) жуда раҳмдил ва 
шафқатлидирлар.

Сафвон оргга қайтди. Ра- 
сулуллоҳнинг ҳузурларига 
бориб: “Бу сенинг менга 
омонлик берганингни бил- 
дирадими?” деб сўради. Ра- 
сулуллоҳ тасдиқладилар.

Сафвон: “Менга мусул- 
монликни қабул қилиш ёки 
қилмасликни ўйлаб кўриш 
учун икки ой муддат бер”, 
деди.

Расулуллоҳунга: “Тўртой 
эркинсан” |  дедилар.

Сафвон бу муддат битмай 
турибоқ мусулмон бўлди. 
Унинг Исломни қабул 
қилиши Умайрга беҳад 
қувонч бағишлади.

* * *
Умайр ибн Ваҳбнинг 

хайрли ишлари Аллоҳнинг 
инояти билан инсониятни 
қоронғуликдан нурга олиб 
чиққан буюк Пайғамбари- 
миз (алайҳиссалом) йўлига 
тўла-тўкис мувофиқ эди.

Гулсара СОАТХОНОВА
таржимаси

Ҳукми насх бўлган ояти ка- 
рималар Мусҳафда ва мансух 
ҳадиси шарифлар эса ҳадис 
китобларида собит қолишининг 
(ўчирилмаганининг ё олиб 
ташланмаганининг) ҳикмати 
бундай: Қуръони карим ҳукм- 
ларни ўрганиш ва амал қилиш 
учун тиловат қилиниши билан 
бирга ибодат учун ҳам тило- 
ват қилинади. Шунинг учун 
ҳукми насх бўлган оятлар 
Қуръони каримда собитдир. 
Баъзи оғир ҳукмлар насх қили-

“НАСХ”НИ
БИЛАСИЗМИ?

Ҳазрати Апи (розийаллоҳу 
анҳу) бир қозидан “Насхдан 
мансухни ажрата оласизми?” 
деб сўрадилар. У: “Йўқ” , деди. 
Ҳазрати Али (розийаллоҳу 
анҳу) унга: “Ўзингиз ҳам ҳалок 
бўлибсиз,' одамларни ҳам 
ҳалок қилибсиз” , дедилар.

“Насх” сўзи луғатда “кўчир- 
моқ” , “йўқотмоқ”, “кетказмоқ” 
маъноларини англатади. Исти- 
лохда эса бир шаръий далил 
ҳукмини ўзгартириб, иккинчи 
шаръий далилнинг келиши 
“насх” дейилади. Бу ўринда 
шаръий далил дейилганида 
ояти карима ва суннати наба- 
вия тушунилади.

Ҳукми ўзгарган шаръий да- 
лил “мансух” , унинг ҳукмини 
ўзгартириб келган шаръий да- 
лил “носих” дейилади.

Насх тўрт хилдир: оятнинг оят 
билан, суннатнинг суннат билан, 
суннатнингоят билан ва оятнинг 
суннат билан насх бўлиши. Оят 
ва суннатдан бошқа шаръий да- 
лил (ижмоъ ва қиёс) бирор 
шаръий ҳукмни насх қилолмай- 
ди. Насх фақат Расулуллоҳ (сол- 
лаллоҳу алайҳи ва саллам) 
ҳаётлари даврида содир бўлган.

ниб, енгил ҳукмларга ўзгарти- 
рилган. Бу неъматни ёдда ту- 
тиш учун ҳам насх бўлган ояти 
карималар тиловат қилинади 
ва насх бўлган ҳадиси шариф- 
лар ҳам ўқилади.

Насх этиш ҳикматларига 
келсак, улар қуйидагилар:

—  бандалар манфаатини 
кўзлаш;

—  инсонлар аҳволининг юк- 
салишига мувофиқ ҳолда ша- 
риатни камолга етказиш;

—  бандаларнинг ҳукмларга 
итоат этишларини имтиҳон 
қилиш;

—  бандаларга енгиллик ва 
эзгулик иродаси.

Носих ва мансухни билиш 
амалларни тўғри ва динимиз 
талабига мувофиқадо этиш га- 
ровидир. Бунга барча муваф- 
фақ бўлиши қийин. Шунинг 
учун мужтаҳидлар баён қилган 
ва кўрсатган йўлда юриш му- 
ҳимдир. Акс ҳолда, ўзи ада- 
шиши ва ўзгаларни ҳам адаш- 
тириши мумкин.

Улумул Куръон ва Усулул фиқҳ 
китоблари асосида 

Абдувоҳид ЎРОЗОВ
тайёрлади

Поклик дарёсида ўлгунча суз
Эркин САМАНДАР

Тонг орзуи
Таржиъбанд

I
Субҳидам қумрилар айларди хиром, 
Хушқилиғу хурраму ҳам хуш киром.

Сайрар эрди боғда булбул хушовоз, 
Чаҳ-чаҳи айларди жонзотларни ром.

Мисли ушбу беғараз қушлар каби 
Аҳил-иттифоқ эрди хосу авом.

Бандаларни сийлабон Парвардигор 
Барчага рўшнолик этганди инъом.

Ёд этиб эл Парвардигорни тонг-саҳар 
Саждагоҳларга оқар эрди тамом.

Мен-да эргашдим уларга худци бир 
Жилғадек дарёга эшу бардавом.

Бир вужудга айланиб олам билан 
Тозариб боргувчи одамга салом.

Тоза руҳу тоза тонгдан ранг олиб, 
Тозариб боргай менинг илгимда жом.

Оч бетингни, оқ қоғоз, булдурки ком, 
Худ қаламдан тозариб тушгай калом.

II
Излар эрдим тоғу топшардан рамз,
Бир ҳикоят бошлади аҳли тамиз.

Бир замонлар эл гуноҳи кўп эди,
Юрт разолат лойига тутганди юз.

Авлиёи пурвиқор Султон Увайс 
Чиқци тоққа, чўқци чўнг харсангга тиз.

Кўкка юз тутди ва айтди: ё Худо, 
Дафтаридан барчанингжурмини* чиз.

Бир нидо бўлди фалаклардин саҳар:
Бир қисм банда гуноҳин ўтдимиз...

Кўп гуноҳин ўтмоғини сўрди пир, 
Ботди тошга тиззаси, тош куйди жиз.

—Кеч, — деди Султон Увайс, —эй Биру Бор, — 
Кеч гуноҳин барчанинг, бўлсин азиз.

Бўлмади кўқцан ишорат бунга ҳеч,
Ярми банда журми бўйнида ҳануз.

Кдима ор, доим ўзингга боқ, кўнгил,
Поклик дарёсида ўлгунча суз.

Оч бетингни, оқ қогоз, булдурки ком,
Худ қаламдан тозариб тушгай калом.

III
Барчамиз гар битта юрт-бўстондамиз,
Лек соққалардек ҳар ён-ҳар ёндамиз.

Ризқ кетидан қувлаган қушлар каби 
Гоҳ сомон устида, гоҳи дондамиз.

Гоҳуятдан ерга киргудек эсак,
Гоҳи бахтдан талпиниб осмондамиз.

Гоҳи ризқ устида бизлар жиққамушт,
Ҳозиру нозир бўлиб хирмондамиз.

Гоҳ унутгаймиз савоб не, не гуноҳ,
Ош иси чйққан томон — томондамиз

Ким сўраб олгай гуноҳимизни, оҳ,
Қани ул Султон Увайс, ҳайрондамиз?

Гар кураш майдони эрса бул ҳаёт,
Ким эрур четда ва ким майдондамиз.

Айрича нур сочди наздимда бу тонг,
Худци барча нурли бир ошёндамиз.

Ердаю осмонда йўқ гўё ғубор,
Кўрганим гар бўлса туш — армондамиз.

Оч бетингни, оқ қогоз, булдурки ком,
Худ қаламдан тозариб тушгай калом!

Мирзо ҚАЙНАРОВ

Яшар ҳикмат ила ориф
ҳаётин жовидон айлаб, 

Қоронғу кулбани ҳам кенг,
мунаввар ошиён айлаб.

Агар ўлсам, мени асло
қаро туфроқцин ахтарманг, 

Яшармен аҳпи ориф
кўнглини мангу макон айлаб.*

Кўнгул мулкини алмашмас
жаҳоннинг ганжига олим, 

Ҳавас майлида ўтказмас
баҳор умрин хазон айлаб.

Муҳаммацни танлади
сарвари олам этиб Аллоҳ, 

Адолатдин, садоқатдин,
саодатдин нишон айлаб.

Жаҳон аҳпи тавоф айлар
муқаддас Каъбатуллоҳни, 

Нечун Машрабга кўрсатмиш
ани ‘‘эски дўкон” айлаб.

Илоҳо, зикр этай исминг
рўзи Маҳшар қадар такрор, 

Тилармен: жоним олма
ақлу ҳушсиз, безабон айлаб.

Кўзинг очгил, эй одам,
этмасин қул нафси аммора, 

Кетарсан сўнг қиёматга
қадар оҳу фигон айлаб.

Яхши иш беажр қолмас,
гуноҳларга жазо ҳақдир, 

Сен, эй Мирзо, дамодам тур
ўзингни имтиҳон айлаб.

Сардоба тумани

* Жалолиддин Румий сатри 

Акбар ЭШМУҲАММАД

Аллоҳ зикрида
Аллоҳ бор десаг-у, зикрин қилмасак, 
Неъматин есаг-у, шукрин қилмасак. 
Охират сафарин фикрин қилмасак,
Бу фоний дунёда адашмоқ тайин.

Ҳар бир ишда бордир мезон-миёнат, 
Жисм уйида бу жон ожиз-омонат, 
Инсонга чегара инсоф-диёнат, 
Диёнатгаасло қилмахиёнат.

Умр ғаниматдир, унутма, дўстим,
Кимга қисқа, кимга узоғи бордир.

Ким қандай сарфлайди — берди ихтиёр, 
Аллоҳнинг жаннати, дўзахи бордир.

Ошкора-яширин барча ишларнинг 
Тангри даргоҳида ҳисоби бордир. 
1СимАллоҳ зикрини унутса агар, 
Шайтони лаъиннинг тузоғи бордир.

Эй рафиқ, бир лаҳза ўйла, фикр қил, 
Буолам имтиҳон дунёсидир, бил. 
Ҳуда-беҳудага айланмасин тил, 
Аллоҳнинг зикрида бўлсин муттасил.

Нуробод тумани

Навоий ғазалига муҳаммас
Таманно ул қаламдинким, ёзиб саҳвимни панд этмас, 
Аритгай манглайим шўрин, агарчи болу қанд этмас, 
Ҳаводин қўрқаменки зинҳор майли сарбаланд этмас, 
Мени мен истаган ўз суҳбатига аржуманд этмас,
Мени истар кишининг суҳбатин кўнглим писанд этмас.

Тутиб тавба асосин, сўнг етишсайдим мамотимға, 
Лаъиндин сақпагил, ё Раб, етмасин офат саботимға,
Йўқ эрса, шармисорлиқцин чидарманму уётимға,
Нетай ҳуру пари базминки, қатлим ё ҳаётимға,
Аён ул заҳри чашм айлаб, ниҳон бу нўшханд этмас.

Халос этсам ўзимни танг қолар ҳар турли ҳолатдин,
Чу шояд Ҳақ насиб айлаб сурур топсам ибодатдин, 
Кечолсам нафси аммора буюрган турфа роҳатдин, 
Керакмас ой ила кун шакликим ҳусну малоҳатдин, 
Ичим ул чок-чок этмас, таним бул банд-банд этмас.

Қани бир хил садо берса, қўлу кўнгилда торимким, 
Қани то Аршгача етса бу тунги оҳу зоримким,
Висоли рўзи ўлса, жафожў, пуришва ёримким,
Керакўз чобуки қотилваши Мажнун шиоримким,
Бузуғ кўнглимдан ўзга ерда жавлони саманд этмас.

Кўнгил уз даҳри фолидин, фирибин емаким охир, 
Кўнгил уз ранги олидин, фирибин емаким охир, 
Кўнгил уз барча молидин, фирибин емаким охир, 
Кўнгил уз чархи золидин, фирибин емаким охир,
Ажал сарриштасидин ўзга бўйнунға каманд етмас.

Топинғаймен фақат Унга, ҳамон жонон ёшурғай юз, 
Нетай Мажнуни шайдодек халойиқға бўлубман сўз, 
Насиб эт зикру ёдинг-ла яшай мен ҳар нафас, ҳар рўз, 
Ул ой ўтлуғ юзин очса, Навоий, тегмасин деб кўз, 
Муҳаббат тухмидин ўзга ул ўт узра сипанд этмас.

Муҳаммад Маъруф НИШОНОВ,
Тошкент Ислом университети талабаси

Тошкент Ислом маданияти пойтахти

АТОҚЛИ ОЛИМ, 
ЙИРИК АРБОБ

Абдувоҳид қори Абдура- 
уф қори ўғли 1858 йили Тош- 
кентда, машҳур олим оила- 
сида таваллуд топди. Аввал 
оиласида, сўнг шаҳардаги 
мактаблардан бирида таъ- 
лим олди. Кейинчалик Тош- 
кент ва Бухоро мадрасалари- 
да таҳсил кўриб, араб ва 
форс тилларини, исломий 
билимларни пухта эгаллади.
Шунингдек, 1905 йилги рус 
инқилоби таъсирида замона- 
вий билимларни, рус тили- 
ни ҳам ўргана бошлади. Шу- 
нинг учун ҳам уни 1906 йил- 
да Туркистондан Россия дав- 
лат думасига аъзо қилиб 
сайлашди ва ўша йили Пе- 
тербургда ўтказилган Бутун- 
россия мусулмонларининг 
қурултойида қатнашди. У 
ерга келган Волгабўйи, Қирим, Кавказ му- 
сулмонларининг вакиллари билан учрашиб, 
мулбқотда бўлган эди. Тошкентга қайтгач, 
1908 йилда Николай ҳукуматининг Туркис- 
тондаги сиёсатидан норозилиги учун сургун- 
га ҳукм қилинади. Тула шаҳрида сургунда 
бўлиб, у ердаги халқларнинг урф-одатлари, 
турмуш шароитлари билан танишади. Ислом 
дини билан ниҳоятда қизиққан машҳур рус 
адиби Лев Толстой билан ҳам учрашиб, у 
билан фикр алмаша бошлайди.

Абдувоҳид қори 1912 йилда сургундан қай- 
тади. Туркистондаги муваққат ҳукумат ва бол- 
шевиклар ҳокимиятининг дастлабки даврла- 
рида (1917-1918 йилларда) диний-сиёсий 
ишларга аралашиб, Туркистонда янги тузил- 
ган “Шўрои исломия”, “Шўрои уламо” жа- 
миятларига раҳбарлик қилади, Туркистон 
истиқлоли учун курашда дин олимларини 
оқилона иш кўришга даъват этади. 1917 йил- 
ги октябр тўнтаришидан кейин Туркистонда 
тузилган Туркистон Автоном Совет жумҳу- 
рияти ҳукумат ишларига жалб этилади. У 1918-

1920 йилларда республика- 
даги диний бошқарма раиси 
сифатида фаолият олиб бо- 
ради.

Ш ариат қонунларини 
яхши билган Абдувоҳид қори 
1921-1922 йилларда Туркис- 
тон Республикаси Олий суди 
коллегия аъзосй бўлиб ҳам 
ишлади. Шундан кейин 1927 
йилгача шаҳардаги “Маҳка- 
майи шаръия” идорасида ва 
турлй масжидларда имом- 
хатиб вазифасида ишлади. 
1933 йилда у яна сиёсий шуб- 
ҳа -остида Қозоғистонда 
қамоққа олинди. Беш ярим 
ой тергов қийноқлари, қа- 
моқ азобларидан қутулиб, 
она шаҳри Тошкентга қайт- 
ди. Бу вақтда энди у етмиш- 
га етиб, куч-қувватдан қол- 

ган эди. Шунинг учун энди у давлат идора- 
ларидаги ишлардан узилиб, ўзининг Ши- 
ринқудуқ маҳалласидаги масжидца имом-ха- 
тиб бўлиб ишлаб юрди.

Аммо унинг бу фақирона ҳаёти ҳам ким- 
ларгадир ёқмай қолади. 1937 йили августи 
бошларида саксонга яқинлашиб, мункайиб 
қолган қария тўсатдан яна қамоққа олиниб, 
уйида тинтув ўтказилади. 1937 йил 9 август- 
да ўша йиллари Ўзбекистон ички ишлар халқ 
комиссари бўлиб ишлаган Леоновнинг им- 
зоси билан ҳибсга олиш ҳақидаги қарор чи- 
қарилади. Мазкур қарорда бу ҳақца бундай 
ёзилади: “1937 йил 6 август куни Тошкент 
шаҳрида, ЎзССР ички ишлар Халқ комис- 
сардиги давлат хавфсизлиги 4-бўлими опе- 
ратив вакили, давлат хавфсизлиги хизмати 
лейтенанти Мусин Мулла Абдувоҳид қори 
Абдурауфқориевга оид материаллар билан 
танишганида аниқладики, Абдурауфқориев 
Абдувоҳид қори Тошкентда туғилган ва шу 
ерда яшайди. Ижтимоий келиб чиқиши жи- 
ҳатидан Тошкентнинг машҳур руҳонийи, у

шаҳардаги “Ш иринқудуқ” маҳалласидаги 
масжиднийг хатиб имомидир. “Шўрои ис- 
ломия” ва “Маҳкамайи шаръия” каби ин- 
қилобга қарши ташкилотларнинг фаол аъзо- 
си бўлганликда айбланади...

1927 йилда Абдувоҳид қори Абдурауфқо- 
риев Ҳиндистонда Англия ҳукумати ташаб- 
буси билан ўтказилган бутундунё мусулмон- 
лари конгрессида Туркистон мусулмонлари 
номидан вакил сифатида қатнашган. Конг- 
рессдан қайтгач, атрофига инқилобга қар- 
ши реакцион руҳонийларни тўплаган ва тур- 
ли диний йўллар билан ҳукуматнинг кол- 
хозлаштириш сиёсатига қарши тарғибот ва 
ташвиқот ишлари олиб бора бошлаган” (Ар- 
хив КГБ при СМ УзССР, П-24082, дело в 6 
томах, том 4, стр 3). Шу қарордан сўнг эрта- 
сигаёқ Ўзбекистон Ички ишлар халқ комис- 
сарлиги давлат хавфсизлик хизмати ходими 
Ялишев унинг уйида тинтув ўтказади, ўзи- 
ни эса Тошқент қамоқхонасига олиб кетшш. 
Орадан уч кун ўтгач (1937 йил 13 августда) 
Тошкент қамоқхонасида унинг қамоқ анке- 
таси тўлдирилиб, таржимаи ҳоли ва ижти- 
моий аҳволи, оила аъзолари ҳақида маълу- 
мотлар тўпланади. Тергов ишлари бошлаб 
юборилади. Дастлабки терговда 4-бўлимнинг 
оператив вакили, кичик лейтенант Мусин- 
га ўзига қўйилаётган туҳматкорона айблар- 
нинг асоссизлигини рад этувчи жавоблар 
бера бошлайди.

Терговда оғир жисмоний ва руҳий тазйиқ- 
қийноқлар осгида уни “айб”ларини бўйни- 
га олишга мажбур қилишади. Бунинг устига 
1930 йилда қамалган ўғли шоир Боис Қори- 
ев (Олтой) ва 1937 йили қамалган яна бир 
ўғли Ўзбекистон санъат ишлари бошқарма- 
си бошлиғининг ўринбосари Босит Қориев 
ва бошқаларнинг ғам-тахпвишлари кекса ота- 
нинг қамоқцаги аҳволинй, янада оғирлаш- 
тирди. Бунинг оқибатида у (1938 йил бошла- 
рида Тошкент қамоқхонасида вафот этди.

Абдувоҳид Абдурауф қори ўғли туҳмат- 
лардан ўлиб ҳам қутулмади. Унинг вафоти- 
дан кейин ҳам советларга қарши аксилин- 
қилобий миллатчилик гашкилотига аъзо 
бўлганини исботлаш учун қўшимча гувоҳ- 
ларни чақириб, тергов қ р ш и ш  давом этади. 
1938 йил 31 мартда, Абдувоҳид қорининг 
қамоқцаги вафотидан икки ойча вақт ўтга- 
нидан сўнг “Дархон” маҳалла масжиди имо- 
ми Мулло Берди Алиевни терговчилар ча-

қириб, Абдувоҳид қорининг айблари ҳақида 
кўргазма беришни талаб қила бошлашади. 
Аммо Мулла Берди Алиев терговчиларнинг 
саволларига рад жавоби беради.

Бугина эмас, ўша даврда Абдувоҳид қори 
билан ишлаган, ҳаммаслак бўлган ёки у би- 
лан алоқа қилган бошқа кўплаб уламолар ҳам 
“совегларга қарши аллақандай миллатчилик 
ташкилотининг аъзолари” деган туҳмат би- 
лан қамалади, сургун ва қатағон қилинади.

Сталин вафотидан кейин бир неча йил 
ўтгач, 1957 йил 30 мартда Ўзбекистон ССР 
Прокуратурасининг тергов ипшари бўйича 
назорат бўлими 1937-1938 йилларда Абду- 
рауфқориев Абдувоҳид қори ва у билан бир 
даврда сиёсий қатлиомга учраган бегуноҳ 
дин арбобларининг ишларини қайта кўриб 
чиқди. Ва уларнинг барчасини бегуноҳ 
бўлгани учун тамомила оқдаш ҳақида аж- 
рим чиқарди.

Охири ҳақиқат қарор топди. Абдурауфқо- 
риев Абдувоҳид қори ва унинг маслакдош- 
лари бўлган таниқли дин арбобларининг 30- 
йилларда совет тузуми томонидан бегуноҳ 
қатлиомга учрагани расман ажрим қилинди. 
Шу билан бирга, Абдувоҳид қорининг икки 
ўғли — шоир Олтой (Боис Қориев) ва санъ- 
атимиз арбобларидан бири Босит Қориев ҳам 
оқланди. Лекин уларнинг қамоқ ва сургун- 
даги азоб-уқубатлари, уларнинг кейинги ав- 
лодлари тақцирига оғир таъсирлари-чи? Аб- 
дувоҳид қори Тошкент қамоқхонасида тер- 
гов қийноқ1арида ўлди. Шоир Олтой 30-йил- 
ларда қамалиб, қарийб йигирма беш йил- 
дан сўнг оғир хасталик билан қайтди ҳамда 
бир неча йил тил ва адабиёт институтида 
ишлаб, вафот этди. Босит Қориев 1937 йил- 
да қамалиб, 1938 йил 5 октябрда Абдулла 
Қодирий, Чўлпон, Фитрат ва бошқалар би- 
лан ТоЙрентда отиб ташланди. Абдувоҳид 
қорининг келини, ўзбек халқининг севим- 
ли артисти Маъсума Қориева эрининг ҳиж- 
рон доғи ва икки ўғлининг иккинчи жаҳон 
урушида ҳалок бўлганини эшитгач, оғир хас- 
таликка учраб вафот этди. Ўша йилларда бе- 
гуноҳ қатағонга учраган Абдувоҳид қори каби 
уламоларнинг советларнинг адолатсиз сиё- 
сати остида чеккан азиятлари, фожиали 
қисматлари ёшларимизни мустақиллик қад- 
рига етишга ўргатади.

Шерали ТУРДИЕВ,
филология фанлари номзоди

ДИЛИМГА НУР 
ИНГАНДАЙ БЎЛДИ

Янги кўприк
Йигирма беш мингдан 

зиёд аҳолиси бўлган Корос- 
кон қишлоғининг қоқўртаси- 
дан Чортоқсой оқиб ўтади. 
Шу сойга анча йиллар аввал 
қурилган кўприк камондек 
эгилиб, яроқсиз ҳолга келиб 
қолган, йўловчилар юрак 
ҳовучлаб ўтишар эди.

Туман ҳокимиятининг та- 
шаббуси билан ушбу кўприк 
етти ойда қайта қурилди. 
Кўприк қурилишига туманда- 
ги машинасозлик ҳиссадор- 
лик жамияти, қурилиш мон- 
тажбошқармаси, “Тола” 
ҳиссадорлик жамияти, 
“Ўзбекистон мустақил- 
лигининг беш йиллиги” 
ширкат хўжалиги аъзо- 
лари, бир қанча оли- 
ҳиммат тумандошлар 
куч ва маблағлари ила 
беминнат ёрдам бериш- 
ди.

Иншааллоҳ, улар 
узоқ йиллар кўприкдан 
ўтувчи катта-кичикнинг 
хайрли дуоларига ноил 
бўлиб юришади.

Ҳошимхон 
ТЎРАБОЕВ,

Чортоқ тумани “Сул- 
тон Саид ” жомеъ масжиди 

мутаваллийи

Муҳаммаджон
Жума намозига кел- 

ганимда жанозадан ха- 
бар топдим. Мар-ҳум 
ким бўлди экан, деб се- 
кин суриштирсам, “Му- 
ҳаммаджон” дейишди.

“Қайси Муҳаммаджон?” деб 
аниқлик киритишга ҳаракат 
қилишим билан, кимдир ўзи 
билмаган ҳолда “Ҳалиги де- 
вона-чи...” деди.

“Э, ўзимизнинг Муҳаммад- 
жон аками?” дея ўйларкан- 
ман, ичимда нимадир узил- 
гандай бўлди. Бутун вужудим 
бир беғубор қалб соҳибидан 
ажралгани туфайли изтироб 
чекарди.

Ҳартугул ундан қолган ёруғ 
хотиралар қалбимга тасҚин 
берарди. Ҳа, у ким учундир 
“девона” эди. Аммо “Хўжа

Зайниддин” масжиди намоз- 
хонлари ва шу атрофдаги 
хонадон аҳллари учун қалби 
пок, беғубор ва беозор, кат- 
та-кичикка севимли Муҳам- 
маджон эди.

У зоҳиран содда, билма- 
ган одамга ҳаракатлари 
ғайритабиий бўлиб кўринса- 
да; аммо қиладиган ишла- 
рида доимо бир ҳикмат 
бўлар эди.

Муҳаммаджон оқибат юр- 
тидан эди. Умрини ҳовлилар- 
да ўтин ёриш, масжид таҳо- 
ратхонасини иситиш ва сув 

билан таъминлаш каби 
юмушларда ўтказди. 
Унга бу ишларни ҳеч ким 
юкламаган бўлса-да, 
виждонан бажарарди. 
Маҳалладаги маросим 
ва маракалар усиз  
ўтмас, ҳурматли меҳ- 
монларнинг унга бўлган 
самимий мулозаматидан 
айрим кибрли кимсалар 
ҳайрон қолар эди.

Муҳаммаджон бирон 
марта қўлини чўзиб бир 
бурда нон ёки бир сўм 
пул тиланмаган. Аммо 
доимо ризқи бутун 
бўларди.

Унинг кимлигини яна- 
да ёрқин кўрсатган бир 
воқеаэсимгатушди. Бир 
укахонимиз қайсидир 
маъракадан қайтаётга- 
нида танишлари уни ма- 
шинада манзилига ет- 
казиб қўяди. Шунда у йўл 
харажатига кетадиган 
минг сўмни тежаб қол-

ганини ўзича 
ўйлаб, масжид 
ёнидан ўтиб ке- 
таётиб, Муҳам- 
маджон акага 
дуч келади ва 
у кишига бир 
нарса бериш  
учун чўнтак ков-̂  
лайди, Қўлига 
эса минг сўм 
илиниб чиқади.
“ Пулни бари- 
бир тежолма- 
дим, мана бу кишининг 
ҳаққи экан-да” , деб 
оғриниб пулни беради. 
Муҳаммаджон ака 
унинг кўзидан ҳамма- 
сини бир зумда уқиб 
олади. Яхшиликка ях- 
шилик билан жавоб 
қайтариш керак, биро- 
дар, хасислик билан 
эмас, саховат билан 
дунёмиз обод дегандек, 
пулни масжиднинг 
хайр-эҳсон қутисига 
ташлаб юборади.

...Пайшанба ёғишни 
бошлаган ёмғирнинг 
жума куни тўхташи, жа- 
нозада намозхонлар- 
нинг тумонат бўлиши 
ҳамда марҳумнинг хо- 
надонига таъзия билди- 
рувчиларнинг кети 
узилмаётгани ҳам Му- 
ҳаммаджон аканинг 
кимлигини айтаётган- 
дай эди.

Эй Раҳмону Раҳим 
Зот! Муҳаммаджон ака- 
мизни ғариқи раҳмат 
ва шоҳистаи жаннат ай- 
лашингни Сендан ил- 
тижо қилиб сўрайман.

Абдулвосеъ
КАРИМОВ,

Бухородаги Мир Араб 
мадрасаси ўқитувчиси

АБУЛҚОСИМ
МАДРАСАСИ

Тошкентнинг Бешоғоч даҳаси 
меъморий ёдгорликларидан энг 
каттаси ҳисобланган Абулқосим 
мадрасасини 1850 йИли Абулқо- 
сим эшон қзгрдирган.

Мадраса ҳовлисида усти гум- 
баз кддиб беркитилган ёпиқ сув 
ҳавзаси — сардоба бўлган. Дар- 
возадан кираверишда чапда 
дарсхона, ўнгда масжид, ҳовли 
тўрида эса Абулқосимнинг отаси 
қурдирган "Хонақоҳи Мўйи Му- 
борак" жойлашган. Шунинг учун 
мадраса дастлаб “Мўйи Муборак", 
кейинчалик "Қорихон Эшон", 
"Маъдихон қози" ва шу обида ол- 
дидан ўтган кўча номи билан 
"Янги маҳалла" деб ҳам аталган. 
Мадрасада мударрис. ^мргавалли, 
муаззйн, фаррош ва қоровуллар 
учун махсус ҳужралар бўлган.

Мадраса фақат меъморий ёд- 
горлик бўлмасдан, тарихий ва ма- 
даний жиҳатдан ҳам аҳамиятли- 
дир. Бу ерда 1914-1917 йиллари 
ўзбек • романчилик мактабининг 
асосчисй Абдулла Қодирий, би- 
ринчи ўзбек дорулфунунининг 
асосчиси Мунаввар қори Абдзфа- 
шидхонов, драматург Ғулом Зафа- 
рий ва олим Абдурауф Фитрат- 
лар маълум вақт тахеил олишган.

Мамлакатда кечгаи сиёсий  
жараёнлар туфайли 1919 йили

барча диний ташкилотлар қатори 
мадраса ҳам ёпиб қўйилди, Ўн йил 
бўш ётган бинога 1929 йилда Рос- 
сияда кечган очарчилик туфайли 
Самарадан етмишта оила кўчириб 
келинади.

1974 йили охирги оила янги 
қурилаётган бинога кўчирилиб, 
бинога Тошкент қўғирчоқ фабри- 
касининг филиали жойлаштирил- 
ди. Натижада бино гоҳ оилалар- 
га, гоҳ: фабрика цехларига мос- 
лаштирилиб, ўз қиёфасини тамо- 
ман йўқотди. Шунингдек, 1946 
йилги кучли Чотқол зилзиласи на- 
тижасида бино ярим вайрона 
ҳолга келиб қолган эди.

1981 йили бошланган таъмир- 
лаш ишлари етти йил давом этди.

Мадраса етмиш йил давомида 
илм ўчоғи бўлиб хизмат қилди. 
Мана, қарийб йигирма йилдир- 
ки, у  миллий қадриятларимизни 
тиклаш йўлида хизмат қилиб кел- 
моқда. Абулқосим мадрасасида 
ҳозирда Халқаро "Олтин мерос" 
хайрия жамғармасйнинг Тошкент 
шаҳар бўлими жойлашган.

Қадимий илм ва маърифат 
маскани халқимизнинг амалий 
санъатини тиклаш ва ривожлан- 
тириш йўлида ўзига хос мактаб 
вазифасини ўтаётир.

Адабиёт

Ашурали ЖЎРАЕВ

СОВЕТ МАКТАБИДА 
СОВЕТЧА САБОҚ

Воқеий ҳикоя

Бобом Мулла Жўра хотирасига

Ўшавда учинчи синфда ўқир- 
дим. Макгабимиз “Лагер” деб ата- 
ладиган катгакон боғнинг чек- 
касидажойлашган эди. Боғда асо- 
сан ўрик, олма дарахглари бўлиб, 
ҳар йили шиғип мева соларди. Боғ 
чеккасида катта ҳовуз бор эди. 
Ҳовуз атрофи узун-узун акас 
дарахглари билан ўралган, оппоқ 
акас гуллари сувда сузиб юрар- 
ди. Айтишларича, мактаб биноси 
олис Сибир ва Кавказ томон- 
лардан сургун қилинганлар учун 
махсус қурилган экан. Бу жой 
уруш йилларигача жазо лагери 
бўлганини биз болалар кейинча- 
лик катталардан эшитганмиз. 
Уларнинг дард ва изтироб билан 
ҳикоя қилишларича, сургун 
қилинганларнинг кўпи иссиққа 
чидаёлмай, баъзилари очлик ту- 
файли оламдан ўтиб кетган экан.

Олтмишинчи йилларга келиб 
мазкур бинода тўрт йиллик мак- 
таб очилган. Мактаб бор-йўғи 
кичкина йўлак ва иккита синф- 
хонадан иборат эди. Чап томон- 
даги ҳайҳотдай хонанинг шифти 
баланд, ваҳимали эди. Деразалар- 
нинг ярмигача ғишт терилгани

учун кўпинча кундузлари чи- 
роқ ёқиб дарс ўтиларди. Бир хо- 
нада учта синф болалари ўтириб, 
уч фандан дарс тинглардик. Ҳам- 
мамизга барча фандан битга аёл 
дарс берарди. Унинг исми эсим- 
да қолмаган. Кўзлари кўкимтир, 
жуссаси озғин ва жингалак соч- 
ларини зарҳал бўёкдарга бўяб, 
ажинага ўхшаб юрарди. Сочи са- 
риқ бўлиб сариқ эмас, кулранг 
бўлиб кулранг ҳам эмас, беўх- 
шов бир ранг эди. Хонанинг ўнг 
томонида ўтирган 1-синфларга 
“Алифбе”дан, ўрта қаторда ўтир- 
ган 3-синфга “Ўқиш китоби”дан 
ва чап томонда ўтирган 4-синф- 
га “Арифметика”дан вазифа бе- 
риб, ўзи қанд-қурс билан хўрил- 
латиб чой ичарди. Тушунмаганй- 
ни сўраган ёки бехосдан галир- 
ган боланинг юрагини ёриб, ба- 
қириб берарди. Бақиргани егма- 
ганидай одцида турган оққандни 
башарасига отарди. Жаҳли тез, 
қўли қаттиқ, меҳри тош эди. 
Қўли теккан жойнинг оғриғи 
икки-уч кунгача кетмас, ўрни 
ҳафталаб кўкариб юрар эди. Агар 
қулоққа ёпишса, тамом — ўг чақ- 
нарди, ўт! Ундан ўлардай қўрққа- 
нимиз учун бошимизни эгиб, 
жимгина ўтириб, дарс қилардик. 
Қаҳри қатгиқ аёл эди у.

Бу хотин ашадций комму- 
нист, эри эса хўжалиқца парт- 
ком котиби эди.

и Бир куни дарс пайтида у 
“Ўқиш китоби”мнинг орасидан 
арабча ҳарфлар ёзилган бир ва- 
рақ қоғозни кўриб, шартга тор- 
тиб олди. Олдию заҳрини соча 
бошлади. Унинг мушукникидай 
сарғиш-кўкимтир кўзлари ға-

заблангани боис косасидан чи- 
қиб кетай дер эди.

— Ким ёзган буни?! деб 
ўшқирди худди ўта махфий 
ҳужжатни қўлга киритган тер- 
говчидай.

— Мен, — дедим астагина 
унинг важоҳатидан қўрқиб.

— Сен ярамас ҳали арабча 
ёзувни биласанми? Буни сенга 
анави мулла, диндор буванг 
ўргатган! — дея баттар пишқи- 
рйб кетди. Сўнг мени жаҳп би- 
лан судраб, ёзув тахтаси ёнига 
олиб чиқци. Кутилмаганда тиз- 
замни партанинг қиррасига 
уриб олдим. Танамдан гўё ўт 
чиқибкетди.

— Ўзим ҳам ўйлаган эдим, 
арабча ёзувни сенга бобонг мул- 
ла Жўра ўргатган бўлса керак, 
деб. Мулланинг боласи мулла 
бўларкан-да! Одамларни “Худо 
бор” деб алдагани етмаганидек, 
энди совет ёшларини ҳам буз- 
яптими, ярамас. мулла! Сен 
муллавачча фақат мактабимиз- 
га эмас, мендай илғор ва ҳалол 
қоммунист шаънига иснод кел- 
тирдинг. Шошмай тур, мулла- 
ча, сени ҳам, партиямиз душ- 
мани бўлган бобонгни ҳам пан- 
жарага тиқаман. Тавбангга таян- 
тираман сен аблаҳпарни! — деб 
кутилмаганда жон-жаҳци билан 
мени дўппослай кетдй. Юз- 
кўзларим аралаш мупгг тушира 
бошлади.

Бир маҳал ўнг қулоғимдан 
маҳкам ушлаб чунонам тортди- 
ки, қулоғимдан қон отилди. 
Ҳаммаёғйм қип-қизил қонга 
бўядци...

Болалар қўрқувдан тошдай 
қотиб, киприк қоқишга ҳам 
юраклари бетламай, анграйиб 
туришарди... Уйга қандай қй- 
либ, қай аҳволда етиб келга- 
нимни билмайман...

Ўша кеча роса иситмалаб 
чиқцим. Тушларимда нуқул бир 
варақ қоғозга ёзилган арабча 
ҳарфларни, сўзларни кўраман, 
холос. Сўнг ғазаб отига минган 
хотиннинг важоҳатли қиёфаси 
пайдо бўлади...

Икки кун шу аҳволда алаҳ- 
сиб ётдим. Уч-тўрт синфдошим

ИНСОНЛАРГА ЁРДАМЧИ
яширинча келиб, кўри®кетиш- 
ди. Улар аҳволимни кўриб: 
“Энди арабча ёзма, арабча 
ўқима, бўлмаса ўқитувчимиз яна 
уради”, деб ўзларича мени огоҳ- 
лантиршцди.

“Қўрққан олдин муигг кўта- 
ради” деганларидек, учинчи 
куни ўқитувчининг аризасига 
асосан уйимизга озғин, тез-тез 
гапирадиган қишлоқ шўроси ра- 
иси, баланд бўйли милиса ва 
хўжалик партия ташкилоти ва- 
кили келди. Улар дастлаб бечо- 
ра бобомни, сўнг мени обдан 
сўроқ қилитди. Мен бўлган во- 
қеани гоҳ тутилиб, гоҳ қўрқиб 
гапириб бердим. Бобомцан тил- 
хат ёздириб олишди. Сўнгра улар 
мени етаклаб мактабга бориш- 
ди. Кўз кўриб, қулоқ эшитма- 
ган антиқа томоша рўй берди. 
Уч синф болани менга қарши 
тайёрлаб қуйган экан. Милиса 
мени ёзув тахатаси ёнига чиқар- 
ди, сўнг синфдагиларга юзла- 
ниб сўради:

— Қани, айтинглар-чи, ма- 
нави болани ўқитувчи урдими?

Болалар бир овоздан “йўқ” 
дейицвди. Сўнгра улар кутилма- 
ганда бор овозлари билан жўр 
бўлиб: “Туҳматчи, туҳматчи” 
деб қичқира бошлашди. Мен бу 
даҳшатли ҳолатга чидаёлмай 
йиғлаб юбордим, ўзимни эшик- 
ка урган эдим, милиса ушлаб 
қолди. Болалар тинимсиз бақи- 
рар, мен эса йиғлар эдим...

Раҳматли бобожоним менга 
арабчани ўргатаман деб анча 
вақтгача тергов бериб юрди. 
Партия аъзоси бўлмаса ҳам, 
хўжалик партия мажлисида му- 
ҳокама қилиниб, қаттиқхайф- 
санолди.

Ўқитувчи “қаҳрамон”лиги- 
дан хурсанд бўлиб, ғўдайиб 
юрди.

Бобом: “Худога солдим, жа- 
зосини Худо берсин!” дедилар.

Мен эса бобомнинг олдида 
“айб” иш қилгандай ҳижолат 
эдим.

Орадан ҳеч қанча вақг ўтмай, 
биз оила-аъзоларимиз билан За- 
рафшон соҳилига — ота-онам 
туғилган Жалойир қишлоғига 
кўчиб кетдик...

Отлар энг сбдиқ дўстла-ри- 
миздандир. От эгасини ҳсч 
қачон ташлаб кетмайди. Бу 
жониворлар кўп асрлар даво- 
мида инсоннинг ёрдамчиси 
бўлиб келган. Отларнинг йи- 
гирма бешдан ортиқ тури бор- 
лигини кўплар билмаса керак.

Биласизми, азйз болакайлар, 
отнинг ёшини унинг тишларига 
қараб аниқлаш мумкин. Тўғри- 
роғи, тишларининг қанчалик 
ейилганига қараб. От тишлари 
ўт-ўлан билан бирга тушадиган 
қуМ' таъсирида едирилади.

Ҳамма нарсани кўриб тур- 
гувчи Аллоҳ таоло отларнинг 
тишларини узун қилиб яратиб, 
уларга ғамхўрлик кўрсатган: 
тиш илдизи жағ суягида жуда 
чуқур (одамникидан ҳам чуқур- 
роқ) ўрнашган. Сийқалангани 
сари тиш секин-аста жағдан 
туртиб чиқа бошлайди, гўё ян- 
гидан ўсгандай. Тиш 2,5 — 5 
сантиметргача ўсиб, кўтарили- 
ши мумкин, аммо дағал ем-ха- 
шакни янчиш хусусиятини 
йўқотмайди. Тишлар қанчалик 
ўсганига қараб, от ёшини осон 
аниқлаш мумкин. Аллоҳ таоло 
отларга бундай имкониятни ҳадя 
этмаганида улар қисқа вақт 
ичида барча тишларини йўқо- 
тиб, очликдан нобуд бўларди.

Оламлар Яратувчиси отлар 
юнгига ҳам махсус хислат ато 
этган. От юнги иссиқликни 
сақлаб тура олади. Натижада 
жониворларнинг тана ҳарора- 
ти доимо 38 даражада сакданиб 
туради. Иссиқликни тутиб ту-ғ 
риш учун отларнинг терисидаги 
толалар қишда ўсади, иссиқ 
ойларда эса, аксинча, тўкила 
ди. Шу сабаб отнинг тана ҳаро- 
рати мўътадил бўлиб туради.

Отнинг яна бир ғаройиб 
Хислати бор: улар оёқларида 
тик туриб ухлайди. Биласизми, 
н # а  улар ухлаётганида йиқи- 
либ кетмайди?ч 11унки улар оёқ 
бўғинларини «қулфлаб» қўяди. 
Аллоҳ берган шу хусусияти ту- 
файли отлар тик турганча ух- 
лайди, оғир юк ташийди.

Отларнинг оёқлари нафақат 
оғир юқ ташиш, балки тез чо- 
пишга ҳам мосланган. Отларда 
ўмров суяги бўлмайди ва шунинг 
учун улар ирғиб узоққа сакрай 
олади. Бундан ташқари, отнинг 
суяк-пай тўқималари улар тез 
югурганида сарфланадиган куч- 
қувватни тежайдиган қилиб ту- 
зилган.

Отнинг суяк-пай тўқимала- 
ри ишини автомашинанинг тез- 
ликларни ўзгартириш қутисига 
қиёслаш мумкин. От тобора катга 
тезлик билан чопгани сайин, 
унинг танасида тезлик янада 
юқори даражага кўтарилади. 
Ердан итарилшн учун куч сарфи 
камайганида эса, отнинг ҳара- 
катланувчанлиги кучаяди. Шу 
боис от мутлақо чарчоқ нелиги- 
ни билмай елдек учиши ва катта 
масофаларни югуриб ўтиши 
мумкин.

Бир савол тунилади? Нега от- 
лар оғир юк ташийдиган, тез 
чопа оладиган қилиб яратилган? 
Ахир бу хусусиятлар отнинг ўзи 
учун фойда бермайди-ку?

Жавоби жуда оддий. Отлар- 
нинг бу фазилатидан фақат бир 
мақсад кўзланган — инсонга 
фойда келтириш. Демак, отлар- 
ни Аллоҳ инсонларга хизмат 
қилишлари учун яратган. Пар- 
вардигоримиз Қуръони карим 
оятларида одамлар учун фойда- 
ли жониворлар яралиши ҳақида 
бундай дейди: "У Зот яна сиз- 
лар минишингиз учун зий- 
нат қилиб отлар, хачирлар 
ва эшакларни (яратди). Яна 
сизлар (ҳали) билмайдиган 
нарсаларни ҳам яратур" 
(Наҳл, 8).

Саволларга фатво ишлари бўйича махсус ҳайъат жавоб беради

Савол. Мен масжидга кир- 
ганимда 'жамоат бомдод на- 
мозининг фарзини ўциётган 
экан. Ймомга иқтидо цил- 
дим. Имом салом бергач,:\ 
икки ракат суннатни ўқиш- 
гй турдим. Шунда ёнимдаги 
намбзхон ўқим анг“ деди. 
Уқимадим. Бомдоднинг сун- \ 
нат намози фарз намозидан 
олдин" ўқилмаган бўлса,%сўнг, 
нега қазо қилинмайди 

9 9  & М Ш

Жавоб. Бомдодца жамоат 
фарз намозини ўқиётганида 
келган намозхон қарайди: 
агар у суннат намозини ўқиб 
тугатиб, сўнг жамоат билан 
фарз намозининг иккинчи 
ракатини ўқишга улгуриши- 
га кўзи етса, суннат намози- 
ни ўқийди;, агар улгуришга 
кўзи етмаса, суннат намози- 
ни ўқимай, жамоатга қўШи- 
лади. Зеро, фарз намозини 
жамаот билан ўқиш ёлғиз 
ўқиганидан йигирма етти да- 
ража ортиқцир. Икки ракат 
суннат намозининг савоби 
унинг бир даражасининг са- 
вобига ҳам етмайди.

Бомдод намозининг сун- 
нати фарз намозидан олдин 
ўқи лм аган  бўлса, сўнг 
ўқилмайди. Зеро, фақат узр- 
ли сабаблар билан вақтида 
ўқилмаган фарз ва вожиб

намозларнинггина қазоси 
ўқилади. Бомдод намози- 
нинг суннатини фарзидан 
сўнг ўқиш макруҳ бўлади. 
Макруҳ бўлганида суннат 
адо этилмайди.

Аммо ухлаб қолиб, бом- 
дод намозини вақгида ўқиёл- ' 
маган киши шу куннинг за- 
вол вақгигача (қуёш ботгун- 
ча) унинг суннатини ҳам 
фарзи билан бирга қазо 
қилиб ўқийди. Пайғамбари- 
миз (алайҳиссалом) шундай 
қилганлар. Агар ббмдод на- 
мозининг қазосинй заволдан 
сўнг ўқиса, фақат фарзининг 
қазосини ўқийди.

Ибодатлар шариат қўрсат- 
маларига мувофиқ бўлсагина 
мақбул бўлади ( “Раддул мух- 
тор”, “Халабикабир”).

Савол. Бомдод намозини 
ўқиш учун дўстим билан мас- 
жидга кирдик. £из бомдоднинг 
суннат намозини ўқиб бўлиб 
оятлардан ёдлагапларимизни 
ичимизда ўқиб ўтирдик. Аммо 
ёнимизда бир киши бир неча 
жуфт ракат нафл намоз ўқиди 
(Буни ҳар иккиракатда салом 
берганидан билдим). Тднг от- 
ганидан сўнг, фақат бомдод- 
нинг сўпнат намози ўқилади, 
нафл намоз ўқиш макруҳ, деб 
эшитган эдим. Шу ҳақда маь-^ 
лумот берсангиз.

Жавоб. Ибн Аббос (рози- 
йаллоҳу анҳу) бундай деган- 
лар: “Аллоҳтаоло рози бўлган 
ва рози этган кишилар, улар 
орасида Умар (розийаллоҳу 
анҳу) ҳам бор эдйлар, менга 
бундай деб шоҳидлик бериш- 
ган: «Расулуллоҳ (соллаллоҳу 
алайҳи ва саллам) тонг отга- 
нидан сўнг қуёш чиққунича 
ва аср намозидан сўнг қуёш 
ботгунича (нафл) намозни 
ўқиш дан қайтарганлар» 
(Муттафақун алайҳ).

Шу ҳадисга асосан тонг 
отганидан то қуёш чиққуни- 
ча бомдоднинг суннат намо- 
зидан бошқа ҳар қандай нафл 
намозини ўқиш, жумладан, 
таҳиййатул масжид намозй- 
ни, Байтуллоҳни тавоф 
қилганидан сўнг ўқиш лозим 
бўлган икки ракат намозни, 
назр намозларини ўқиш мак- 
руҳдир. Ҳатто тонг отгач, 
бомдоднинг суннат намози- 
ни ўқишдан олдин нафл на- 
моз ўқиган бўлса, суннат на- 
мозини ўқимайди. Ўқиган 
нафл намози суннат намози 
ўрнига ўтади. Зеро, суннат на- 
м озларни нафл деб ният 
қилиб ўқиш ҳам жоиздир 
( “Мабсут ”, “Раддул мухтор ”).

Махсус ҳайъат раҳбари 
Шайх Абдулазиз МАНСУР

Усмонхон АЛИМОВ,
Ўзбекистон мусулмонлари идораси раиси, муфтий

АБУ БАКР ҚАФФОЛ 
ШОШИЙ МАҚБАРАСИ

«Ҳазрати Имом» дея тил- 
га тушган Абу Бакр Қаффол 
Шошийга ўлимидан сўнг ҳам 
элнинг ҳурмат-эҳтироми да- 
вомли бўлди. Тошкентнинг 
Себзор қисмидаги бу киши 
дафн этилган қабристон те- 
вараги «Ҳастимом даҳаси» 
номини олди.*

Баъзи маълумотларга 
кўра, Қаффол Шоший вафо- 
ти даврида ҳозирги мақбарага 
ўхшаш қурилмани қорахо- 
нийлар ғиштдан тиклашган. 
Аммо у бузилиб кетган. 
Ҳозирги ёдгорликнинг паст- 
ки қисмлари Х-Х1 асрларга, 
юқори қисми эса, XIV-XV 
асрларга оид бўлиб, меъмо- 
рий ечимлари Самарқанд 
услубида.

Баъзи тарихий маълумот- 
ларга кўра, мақбара Соҳиб-

қирон Амир Темур фармони 
билан қурилган.

Мақбаранинг асосйй ки- 
риш эшиги устидаги ёзувдан 
маълум бўлишича, 948 ҳиж- 
рий (мил. 1541 — 1542) йил- 
да меъмор Ғулом Ҳусайн таъ- 
мирлаш ишларини бажарган.

Ёдгорлик ҳудуди кичкина 
боғдан иборат бўлиб, бу ер- 
даги тепаликда гумбазли мақ- 
бара қад кўтарган. Мақбара ат- 
рофига мевали дарахтлар, 
ток ва гуллар экилган. Кўча- 
дан боғни темир панжара 
ажратиб туради. Мақбара- 
нинг асосий кириш қисмига 
зинали қия йўл олиб чиқа- 
ди. Қия йўлакка тўртбурчак 
(23,5x23,5x4 см) пишиқ ғишт 
терилган. Х1Х-ХХ асрларда 
олиб борилган таъмирлаш 
ишларида оврупача нусхада-

ги пишиқ ғиштлар ҳам иш- 
латилган.

М ақбаранинг тарҳи 
тўртбурчак кўриниш да 
бўлиб, шимолдаги баланд 
пештоқли кириш қисмида, 
жануб ва шарқда ҳам эшик- 
лар бор, ғарбий девори таш- 
қарига бўртиб чиққан. Мақ- 
бара ичкариси тўртбурчак 
катта хонақоҳ ва бурчаклар- 
даги тўртта ҳужрадан таш- 
кил топган. Ҳужраларнинг 
иккитаси: жануби-шарқ ва 
жануби-ғарб тарафда жой- 
лашганлари — саккиз бурчак- 
ли, шимолий-ғарб тарафда 
жойлашгани тўртбурчак шак- 
лида. Бу ҳужранинг учинчи 
қати асосий пештоқ устида- 
ги очиқ йўлакчага олиб чи- 
қади.

Мақбарадаги энг катта са- 
ғана Абу Бакр Муҳаммад 
Қаффол Шоший қабридир. 
Бу ерда яна тўртта сағана бор. 
Кириш эшигининг икки та- 
рафида ҳам иккита сағана 
жойлашган. Эшиклар икки та- 
вақаш бўлиб, ўймакор нақш- 
лар билан безатилган ва тепа 
қисмида ёзувлари бор. Афсус-

*“Мовароуннаҳр” нашриётида 
Ўзбекистон мусулмонлари идораси 
раиси, муфтий Усмонхон Алимов- 
нинг “Имом Абу Бакр Қаффол Шо- 
ший. Ҳазрати Имом мажмуаси” 
номли китоби нашрга тайёрланмоқ- 
да. Мазкур китобнинг айрим боб- 
ларини баъзи қисқартиришлар би- 
лан эътиборингизга ҳавола этяпмиз.

ки, улар яхши сақланиб қол- 
маган. Ҳозир янги эшиклар 
ўрнатилган.

Мацбара 
ичидаги цабрлар

1. Буюк алломанинг фар- 
занди Абулҳасан ал-Қосим 
аш -Ш ош ий ҳам олим 
бўлган, айниқса, фиқҳнинг 
“Фуруъ ал-фиқҳ” қисми ри- 
вожига катта ҳисса қўшган 
(X  аср охири).

Айрим манбаларда дунё- 
даги улуғ имомлардан бири 
экани  эътироф  этилган. 
Ж умладан, Аббодий уни 
«Табақот»ида зикр қилиб, 
бундай деган: «Унинг хизмат- 
лари буюкдир, бунга унинг 
фиққга доир «ат-Тақриб» ки- 
тоби шоҳиддир».

2. Мавлоно Низомуддин 
Хомуш (раҳматуллоҳи алайҳ) 
ҳазрати Хожа Алоудциннинг 
афзал ва акмал асҳоблари- 
дан бири (XIV аср).

3. Хожа Аҳрор Валийнинг 
рафиқалари (XV асрнинг би- 
ринчи ярми).

4. Хожа Аҳрор Валийнинг 
Муҳаммад Абдуллоҳ исмли 
ўғли. Унинг тўлиқ исми Шам- 
сиддин Муҳаммад Абдуллоҳ 
бўлиб, у “Хожаи К алон” 
номи билан машҳур эди. У 
Шайх Абу Лайс Самарқан- 
дийнинг шогирди бўлган.

5. Хожа Муҳаммад Номий 
(раҳматуллоҳи алайҳ) Хожа 
Аҳрор Валийнинг ота тараф- 
ларидан катта боболари ҳаз- 
рати шайх, имом ва олими 
омил, раббоний Абу Бакр

*Шамсуддинхон Бобохонов. 
«Шайх Зиёвуддинхон ибн Эшон Бо- 
бохон». «Ўзбекистон миллий эн- 
циклопедияси» Давлат илмий наш- 
риёти, Тошкент, 2001 й., 187-бет..

Муҳаммад ибн Исмоил Қаф- 
фол Шошийнинг (раҳматул- 
лоҳи алайҳ) асҳобларидан 
(XI аср).

6. Ҳофиз Кўҳакий — Мир- 
зо Улуғбекнинг шогирди, 
Али Қушчининг набираси 
(XV аср). Тўлиқ исми Султон 
Муҳаммад. Ҳофиз Кўҳакий 
замонасининг илмли ва об- 
рўли кишиларидан бўлгани 
учун ҳижрий 935 (милодий 
1528) йили Тошкентдан тўй 
муносабати билан Ҳиндис- 
тонга, Заҳириддин Муҳам- 
мад Бобур ҳузурига юборил- 
ган эди.

Ҳофиз Кўҳакий Тошкент- 
да ҳижрий 992 (милодий 
1584) йили вафот этган ва 
баъзи маълумотларга кўра, 
Қаффол Шоший мақбараси- 
га кираверишда ўнг тарафга 
дафн этилган.

7. Шайх Зайнуддин Маҳ- 
муд ибн Абдул Жалил Во- 
сифий.

Восифий тахаллуси, асл 
исми Зайниддин ибн Абдул 
Жалил (1486—1566 й.). Адиб, 
тарихчи олим. 1511 йилгача 
Ҳусайн Бойқоронинг ўғли Фа- 
ридун Ҳусайнга котиблик, 
бошқа ўғилларига муадлим- 
лик қилган. 1540 йилда Ба- 
роқхон саройида давлат ҳуж- 
жатларини тузган.

* * *
« М а р ҳ у м 

қиблагоҳим,из 
Эшон Бобохон 
ҳазратларидан 
эш и тган и м и з  |  
бўлган эдиким,
Ҳазрати Имом 
Қаффол Ш о- 
ший қабрлари- 
нинг биринчи 
эш и к л ар и д ан  
қадам қўйилга- 
нида ўнг томон-

даги қабр — Ҳофиз Кўҳакий- 
нинг қабрлари, чап томон- 
даги қабр Шайх Зайниддин- 
хон ибн Абдул Жалил Воси- 
фий қабрлари дейилган».*

Мацбараиинг орца 
томонидаги цабрлар

1. И мом Муҳаммадхон 
Эшон, вафотлари 1300 ҳиж- 
рий (1882 милодий) йил.

2. Маърифат ва фазилат со- 
ҳиби ҳазрат домла Баҳодир- 
хон ибн Имом Муҳаммадхон 
(раҳматуллоҳи алайҳ).

3. Ўрта Осиё ва Қозоғис- 
тон мусулмонлари диния 
назорати муассиси ва раиси' 
собиқ муфтий, Бухородаги 
“Мир Араб” мадрасасининг 
мудири Шайх Эшон Бобохон 
ибн Абдулмажидхон.

1278 ҳйжрий (1858 мило- 
дий) йили туғилган. Вафоти 
1375 ҳижрий (1957 милодий) 
йил.

4. Саййид Аҳрорхон Мах- 
дум ибн Абдуллоҳ Махдум 
(1876-1922).

5. Ўрта Осиё ва Қозоғис^ 
тон мусулмонлари диния 
назорати раиси, Имом Бухо- 
рий номидаги Ислом олий 
маъҳадининг асосчиси, муф- 
тий Зиёвуддинхон ибн Эшон 
Бобохон (1908—1982).

